
2025-yil 22-dekabr, ¹ 269 (9164) Dushanba Saytimizga o’tish uchun QR-kodini 
telefoningiz orqali skaner qiling.

2025-YIL – ATROF-MUHITNI ASRASH VA “YASHIL“ IQTISODIYOT YILI
1991-yil 1-yanvardan chiqa boshlagan

O‘zbekiston –  
kelajagi  
buyuk  
davlat

O‘zbekiston Prezidenti YOII sammitida  
ishtirok etdi

O‘zbekiston Respublikasi Prezidenti Shavkat Mirziyoyev 21-dekabr kuni Sankt-Peterburg shahrida Oliy Yevroosiyo  
iqtisodiy kengashining navbatdagi yig‘ilishida kuzatuvchi davlat rahbari maqomida ishtirok etdi.

Belarus Respublikasi Prezidenti 
Aleksandr Lukashenko raisligida o‘tgan 
uchrashuvda Armaniston Respublikasi 
Bosh  vaz i r i  N iko l  Pash inyan , 
Qozog‘iston Respublikasi Prezidenti 
Qosim-Jomart  Toqayev,  Qirg ‘ iz 
Respublikasi Prezidenti Sadir Japarov 
va Rossiya Federatsiyasi Prezidenti 
Vladimir Putin ham qatnashdilar. YOII 
kuzatuvchi davlatlari rahbarlari – Kuba 
Respublikasi Prezidenti Migel Dias-
Kanel va Eron Islom Respublikasi 
Prezident i  Mas’ud Pezeshkiyon 
ishtirokchilarga videomurojaat yo‘lladilar. 
Taklif qilingan davlat vakili sifatida 
tadbirda Indoneziya Respublikasi savdo 
vaziri Budi Santoso ishtirok etdi.

Kun tartibidan ko‘p tomonlama 
savdo-iqtisodiy hamkorlikni yanada 
kengaytirish, sanoat kooperatsiyasi 
loy iha lar in i  qo ‘ l lab-quvvat lash, 
transportni rivojlantirish va o‘zaro 
hamkorlikning ustuvor yo‘nalishlarida 
qo‘shma dasturlarni amalga oshirish 
masalalari o‘rin oldi.

O‘zbekiston Prezidenti nutqining 
a v v a l i d a  Y O I I  m a m l a k a t l a r i 
bilan o‘zaro manfaatli hamkorlikni 
yanada kengaytirish mamlakatimiz 
tashqi iqtisodiy siyosatining ustuvor 
yo‘nalishlaridan biri ekanligini ta’kidladi.

Keyingi to‘rt  yi lda kuzatuvchi 

davlat maqomidagi hamkorlik davrida 
O‘zbekistonning ittifoq mamlakatlari 
bilan tovar ayirboshlash hajmi qariyb 
ikki baravar oshdi va 20 milliard dollarga 
yaqinlashdi.

Savdo, sanoat, moliya tizimi, qishloq 
xo‘jaligi, transport va boshqa sohalarda 
40 ga yaqin chora-tadbirlarni o‘z ichiga 
olgan Yevroosiyo iqtisodiy komissiyasi 
bilan 2026-yilgacha hamkorlik rejasi 
tizimli ravishda amalga oshirilmoqda. 
Kelgusi yilda qo‘shma Ishchi guruhning 
beshinchi yig‘ i l ishini Toshkentda 
o‘tkazish rejalashtirilgan.

O‘zbekiston savdo va yuk tashishni 
raqamlashtirish, elektron tijoratni joriy 
etish va iqlim o‘zgarishiga qarshi 
kurashish sohalarida YOIIning bir 
qator tarmoq dasturlarida faol ishtirok 
etmoqda.

O l i y  Ye v r o o s i y o  i q t i s o d i y 
kengashining bu galgi yig‘ilishi doirasida 
O‘zbekiston va YOII o‘rtasida bojxona 
chegaralari orqali o‘tkazilayotgan 
tovar lar  va t ransport  vosi ta lar i 
to‘g‘risidagi ma’lumotni almashish 
to‘g‘risida bitim tuzish yuzasidan 
muzokaralarni boshlash qarori qabul 
qilindi.

– Ishonchimiz komil, chegaralararo 
ma’lumotlar almashinuvi bojxona 
nazorati samaradorligini oshirishga, 

kechikishlarni  kamaytir ishga va 
transport tizimlarimizni Yevroosiyo 
yo‘laklariga integratsiya qilishga xizmat 
qiladi, – deya ta’kidladi davlatimiz 
rahbari.

O‘zbekiston Prezidenti Yevroosiyo 
iqtisodiy ittifoqi bilan o‘zaro manfaatli 
hamkorlikning ustuvor yo‘nalishlariga 
alohida to‘xtalib o‘tdi.

Xususan,  dav la t imiz  rahbar i 
o‘zaro tovar ayirboshlashda savdo 
to‘siqlarini bosqichma-bosqich bartaraf 
etish muhimligini ta’kidladi. Texnik 
jihatdan tartibga solish, sanitariya 
va f i tosani tar iya standart lar iga 
yondashuvlarni uyg‘unlashtirish uchun 
MDH va YOII institutlari faoliyatini 
muvof iq lasht i r ishni  kuchayt i r ish 
zarurligi ko‘rsatib o‘tildi. Shu ma’noda, 
O‘zbekiston yetakchisi ortiqcha tartib-
taomillarni bartaraf etish va talablarni 
birxillashtirish bo‘yicha “Yo‘l xaritasi”ni 
ishlab chiqish taklifini bildirdi.

Texnik jihatdan tartibga solish, 
ser t i f i ka t lash t i r i sh  va  bo jxona 
ma’murchiligidagi tafovutlar bilan bog‘liq 
masalalarni tezkor hal etish uchun tarif 
va notarif to‘siqlar bo‘yicha “O‘zbekiston 
– YOII” qo‘shma Muvofiqlashtiruvchi 
guruhini tashkil etish taklifi ilgari surildi.

Sanoat sohasidagi hamkorlikni 
yanada kengaytir ish maqsadida 

mamlakatimiz rahbari mashinasozlik, 
energetika, agrosanoat majmui, kimyo 
va boshqa sohalardagi loyihalar 
ro‘yxatini birgalikda tuzishni taklif qildi.

O ‘ zbek i s t onn ing  Yev roos i yo 
ta raqq iyo t  bank iga  qo ‘sh i l i sh i 
munosabati  bi lan hamkorl ikning 
strategik yo‘nalishlarini birgalikda 
belgilash hamda ustuvor infratuzilmaviy 
va “yashil” loyihalarni, kichik va o‘rta 
biznesni qo‘llab-quvvatlashni qamrab 
olgan “Yo‘l xaritasi”ni ishlab chiqish 
tashabbusi bildirildi.

Raqamli texnologiyalar sohasidagi 
hamkorlikni rivojlantirish haqida gapirar 
ekan, O‘zbekiston Prezidenti bojxona 
ma’murchiligini raqamlashtirish va yuk 
tashishda “uzluksiz” modelga o‘tish 
masalalari ustuvor vazifa ekanligini 
qayd etdi.

– Raqamli platformalarni, jumladan, 
elektron savdo va raqamli markirovkani 
uyg‘unlashtirish bo‘yicha “Yo‘l xaritasi”ni 
YOIK bilan birgalikda tayyorlashni taklif 
etamiz, – dedi O‘zbekiston Prezidenti.

O ‘ z b e k i s t o n  Y O I I n i n g ,  e n g 
avvalo, biotibbiyot, yangi materiallar, 
agro texno log iya la r,  energe t i ka 
va robototexnika yo‘nalishlaridagi 
texnologik platformalariga qo‘shilishdan 
manfaatdor.

Turizm almashinuvini rag‘batlantirish 

va turistik mahsulotlarning o‘zaro 
bog‘liqligini ta’minlash maqsadida 
davlatimiz rahbari O‘zbekiston turizm 
sohasida integratsiyalashgan axborot 
resursini shakllantir ish ishlariga 
qo‘shilishga ham tayyorligini bildirdi.

Yakunda  dav la t im iz  rahbar i 
O‘zbekiston Yevroosiyo iqtisodiy ittifoqi 
bilan keng qamrovli va o‘zaro manfaatli 
sheriklikni kengaytirishga qat’iy intilishini 
yana bir bor tasdiqladi.

Rossiya Federatsiyasiga amaliy 
tashrif doirasida N. A. Rimskiy-
Korsakov nomidagi Sankt-Peterburg 
davlat konservatoriyasida O‘zbekiston 
Respublikasi Prezidenti Shavkat 
Mirziyoyev, Qirg‘ iz Respublikasi 
Prezidenti Sadir Japarov va Tojikiston 
Respublikasi Prezidenti Emomali 
Rahmonga Lev Tolstoy nomidagi 
Xalqaro tinchlik mukofotini topshirish 
marosimi bo‘lib o‘tdi.

Rossiya Federatsiyasi Prezidenti 
Vladimir Putin huzurida xalqaro 
mukofotni uning hay’ati raisi, Mariinskiy 
teatri badiiy rahbari va bosh direktori, 
Rossiya Katta teatri bosh direktori, 
dirijyor Valeriy Gergiyev topshirdi.

Uch mamlakat yetakchilari ushbu 
nufuzli mukofotga Markaziy Osiyo 
mintaqasida tinchlik va xavfsizlikni 
mustahkamlashga qo‘shgan ulkan 

shaxsiy hissasi uchun sazovor bo‘ldilar.
Hakamlar hay’atining qarorida 

ta’kidlanganidek, 2025-yil 31-mart kuni 
Xo‘jand shahrida uchta davlat rahbarlari 
Davlat chegaralarining tutashgan 
nuqtasi to‘g‘risidagi shartnoma va 
Abadiy do‘stlik to‘g‘risidagi Xo‘jand 
deklaratsiyasini imzoladilar va shu 
bilan xalqaro huquq ustuvorligiga 
asoslangan umumiy va barobar 
xavfsizlikni ta’minlash, xalqlar o‘rtasida 
o‘zaro anglashuv hamda hamkorlikni 
mus tahkamlashga  ka t ta  h issa 
qo‘shdilar.

Ushbu mukofot insonparvarl ik 
g‘oyalariga sadoqatni ifodalashi va 
Markaziy Osiyoni tinchlik, farovonlik 
hamda bunyodkor l ik  makoniga 
aylantirish yo‘lidagi umumiy hissaning 
e’tirofi ekani ta’kidlandi. Birodar 
O‘zbekiston, Qirg‘iziston va Tojikiston 
o‘rtasidagi munosabatlarda yangi sahifa 
ochilishi uch mamlakat xalqlarining 
siyosiy irodasi, o‘zaro ishonch va yaxshi 
qo‘shnichilikka intilishi tufayli bo‘lgani 
qayd etildi.

O‘zbekiston Respublikasi Prezidenti 
Shavkat Mirziyoyevning Rossiya 
Federatsiyasiga amaliy tashrifi davom 
etmoqda.

O‘zA.

Hurmatli delegatsiyalar rahbarlari!
Avvalambor, Rossiya Federatsiyasi Prezidenti hurmatli 

Vladimir Vladimirovich Putinga mehmondo‘stlik va bugungi 
uchrashuvimizni a’lo darajada tashkil etgani uchun bildirilgan 
minnatdorlik so‘zlariga qo‘shilaman.

Belarus tomonining, Belarus Respublikasi Prezidenti 
Aleksandr Grigoryevich Lukashenkoning Yevroosiyo iqtisodiy 
ittifoqiga samarali raisligini alohida qayd etmoqchiman. Bu 
davrda ko‘p tomonlama amaliy hamkorlik yangi sur’at kasb 
etdi.

Global bozorlarning tobora parchalanib borayotgani, 
logistika zanjirlarining murakkablashayotgani va investitsiya 
resurslarini taqsimlashda ustuvor yo‘nalishlarning 
o‘zgarayotgani sharoit ida biz uchun strategik va 
tabiiy sheriklarimiz bo‘lgan Yevroosiyo iqtisodiy ittifoqi 
mamlakatlari bilan pragmatik va o‘zaro manfaatli hamkorlikni 
chuqurlashtirish prinsipial ahamiyat kasb etmoqda.

Hurmatli yig‘ilish ishtirokchilari!
Kuzatuvchi davlat maqomidagi hamkorlikning so‘nggi to‘rt 

yilida O‘zbekistonning YOII mamlakatlari bilan tashqi savdo 
aylanmasi qariyb ikki barobar oshdi.

Iqtisodiy aloqalar tarkibida yuqori qo‘shilgan qiymatli 
mahsulotlar ulushi ortib borayotgani, kooperatsiya loyihalari 
kengayib borayotgani barqaror sur’at ko‘rsatayotgani ayniqsa 
muhimdir.

Bu hamkorlar imiz ishlab chiqar ish zanj i r lar in i 
mustahkamlashdan chinakam manfaatdorligini aks ettiradi.

O‘zbekiston Yevroosiyoning asosiy formatlarida faol ishtirok 
etmoqda.

Yevroosiyo iqtisodiy komissiyasi bilan savdo, sanoat, 
moliya, agrar sanoat va transport sohalarida 40 ga yaqin aniq 
tadbirlarni o‘z ichiga olgan uch yillik reja amalga oshirilmoqda.

Qo‘shma Ishchi guruh formatidagi ishlar davom etmoqda: 
uning beshinchi yig‘ilishini kelgusi yilda Toshkent shahrida 
o‘tkazishni rejalashtirmoqdamiz.

Shuningdek, YOIIning elektron savdoni rivojlantirish, 
yuk tashishni raqamlashtirish va iqlim o‘zgarishiga qarshi 
kurashish bo‘yicha tarmoq dasturlarida ishtirok etmoqdamiz.

O‘zbekiston va YOII bojxona chegaralari orqali olib 
o‘tiladigan tovarlar va transport vositalari to‘g‘risida axborot 
almashish borasida bitim tuzish bo‘yicha muzokaralarni 
boshlash haqidagi qaror qabul qilinganini olqishlaymiz.

Ishonchimiz komilki, transchegaraviy ma’lumotlar 
almashinuvi bojxona nazorati samaradorligini oshirish, 
kechikishlarni kamaytirish va transport tizimlarimizning 
Yevroosiyo yo‘laklariga integratsiyalashga xizmat qiladi.

O‘zbekistonning Yevroosiyo taraqqiyot bankiga qo‘shilishi 
hamkorlikni mustahkamlashda muhim bosqich bo‘ldi. Bank 
bilan birgalikda infratuzilma, energetika, metallurgiya, kimyo 
va boshqa tarmoqlarda istiqbolli loyihalar portfeli shakllantirildi.

Hurmatli hamkasblar!
YOII bilan hamkorlikni kengaytirish borasidagi ustuvor 

yo‘nalishlarimizni qisqacha aytib o‘tmoqchiman.
Birinchi. Savdo to‘siqlarini bosqichma-bosqich bartaraf 

etish asosiy vazifa bo‘lib qolmoqda.
Texnik jihatdan tartibga solish, sanitariya va fitosanitariya 

me’yorlari borasidagi yondashuvlarni yaqinlashtirish 
maqsadida MDH va YOII  inst i tut lar i  o ‘ r tasidagi 
muvofiqlashtirishni faollashtirish zarur deb hisoblaymiz.

Ortiqcha tartib-taomillarni bartaraf etish va talablarni 
birxillashtirish bo‘yicha “Yo‘l xaritasi”ni ishlab chiqish 
maqsadga muvofiq.

Texnik jihatdan tartibga solish, sertifikatlash va bojxona 
ma’muriyatchiligidagi tafovutlar bilan bog‘liq masalalarni 
tezkor hal etish maqsadida tarif va notarif to‘siqlar bo‘yicha 
“O‘zbekiston – YOII” qo‘shma Muvofiqlashtiruvchi guruhini 
tuzishni taklif etamiz.

Ikkinchi. Sanoat kooperatsiyasini rivojlantirishga alohida 
e’tibor qaratmoqdamiz.

Mashinasozlik, energetika, agrosanoat majmui, kimyo 
va boshqa tarmoqlardagi loyihalar ro‘yxatini birgalikda 
shakllantirish zarur.

O‘zbekistonning ETTBga qo‘shilishi munosabati bilan 
sheriklikning strategik yo‘nalishlarini birgalikda belgilab olish 
hamda ustuvor infratuzilmaviy va “yashil” loyihalarni, kichik 
va o‘rta biznesni qo‘llab-quvvatlashni qamrab olgan “Yo‘l 
xaritasi”ni ishlab chiqish maqsadga muvofiqdir.

Ishonchimiz komilki, Bank nafaqat moliyalashtirish manbai, 
balki integratsiya loyihalariga investitsiyalarni jalb qilish 
katalizatoriga aylanishi mumkin.

Uchinchi. Raqamli texnologiyalar sohasidagi hamkorlikni 

kuchaytirish niyatidamiz.
Raqamli platformalarni, jumladan, elektron tijorat va raqamli 

markirovkalashni o‘zaro bog‘lash bo‘yicha YOIK bilan “Yo‘l 
xaritasi”ni tayyorlashni taklif etamiz.

Bojxona ma’muriyatchiligini raqamlashtirish va yuk 
tashishning “choksiz” modeliga o‘tishni ham ustuvor vazifa 
sifatida ko‘ryapmiz.

To‘rtinchi. Biz YOIIning biotibbiyot, yangi materiallar, 
agrotexnologiyalar, energetika va robototexnika kabi 
yo‘nalishlarni qamrab oluvchi texnologik platformalariga 
qo‘shilishdan manfaatdormiz.

Beshinchi. Turizm sohasida integratsiyalashgan axborot 
resursini shakllantirishga ham qo‘shilishga tayyormiz.

Bunday  yondashuv  mamlaka t la r im iz  tu r i s t i k 
mahsulotlarining o‘zaro bog‘liqligini ta’minlash imkonini beradi.

Hurmatli do‘stlar!
O‘zbekiston YOII bilan amaliy hamkorlikni yanada 

kengaytirish tarafdoridir.
Fursatdan foydalanib, Qozog‘iston Respublikasi Prezidenti 

hurmatli Qosim-Jomart Kemelevich Toqayevga Birlashmaga 
raislik Qozog‘istonga o‘tishi munosabati bilan muvaffaqiyatlar 
tilayman.

Barchangizni va birodar xalqlarimizni kirib kelayotgan Yangi 
yil bilan yana bir bor samimiy tabriklab, tinchlik-osoyishtalik, 
farovonlik va ravnaq tilayman.

E’tiboringiz uchun rahmat.

O‘zbekiston Respublikasi Prezidenti Shavkat Mirziyoyevning  
Oliy Yevroosiyo iQtisodiy kengashi yiG‘ilishidagi nutQi

O‘zbekiston Respublikasi Prezidenti  
Matbuot xizmati suratlari.



O‘zbekiston Jahon banki tomonidan e’lon qilib boriladigan Davlatlarning texnologik yetuklik indeksida 71 pog‘ona yuqorilab,  
dunyoning “TOP – 10” davlati qatoridan joy oldi.

Xalq so‘zi2 DAVR

Kelajak sari dadil qadam
Otabek SOBITOV,
Oliy Majlis Qonunchilik palatasi huzuridagi Yoshlar 

parlamenti raisi:

“Markaziy Osiyo + Yaponiya” 
sammiti mintaqamiz davlatlari 
va  Kunch iqar  mamlakat 
o‘rtasidagi savdo-iqtisodiy, 
investitsiyaviy va texnologiyaviy 
h a m k o r l i k n i  y a n a d a 
mustahkamlashga qaratilgan 
strategik ahamiyatga ega 
bo‘lib, mintaqaviy hamda global 
iqtisodiy sheriklikni rivojlantirish 
uchun muhim platformadir. 

D a v l a t i m i z  r a h b a r i 
s a m m i t d a g i  n u t q i d a 
Markaziy Osiyo va Yaponiya 
o‘rtasidagi hamkorlikni yanada 
kengaytir ish, mintaqadagi 
barqaror rivojlanishni ta’minlash 
va ishbilarmon doiralar o‘rtasida 
to‘g‘ridan-to‘g‘ri aloqalarni 
mustahkamlash bo‘yicha qator 
yangi tashabbuslarni ilgari 
surdi. Ular doirasida savdo-

MuHim tashabbuslar O‘zaro aloQalarni 
yanada mustaHkamlaydi

MaQsad – Qonunlarning xalQchilligini 
ta’minlash

Munosabat

Avval xabar qilganimizdek, Oliy Majlis Senatining o‘n ikkinchi yalpi 
majlisi 19-dekabr kuni ham o‘z ishini davom ettirdi. Kun davomida 
senatorlar va yig‘ilishga taklif etilgan mutasaddi tashkilotlar vakillari 
bir qancha qonunlar va masalalarni muhokama qildi. Shuningdek, 
avvalgi yig‘ilishlarda yuborilgan parlament so‘rovi natijalari yuzasidan 
javoblar ham eshitildi. 

Quyida kun tartibidagi masalalar va muhokamadan o‘tgan 
qonunlarning ahamiyati borasida senatorlar fikrlari bilan tanishasiz. 

Mansabdorlar 
mas’uliyati oshirilmoqda

Qutbiddin BURHONOV, 
Oliy Majlis Senatining Mudofaa va 
xavfsizlik masalalari qo‘mitasi raisi:

– Xalqimizda olovga nisbatan “tilsiz 
yov” degan ibora ishlatiladi. Albatta, bu 
bejiz emas. Har yili dunyo miqyosida 
uning changalida minglab insonlar halok 
bo‘ladi. Iqtisodiyotga juda katta moddiy 
zarar yetadi. 

Shu bois mamlakatimizda yong‘in 
xavfsizligi profilaktikasiga alohida e’tibor 
qaratilmoqda. So‘nggi yillarda sodir 
bo‘layotgan yong‘inlar statistikasi tahlil 
qilinganda, hodisalar soni ham, ular 
keltirib chiqarayotgan iqtisodiy va ijtimoiy 
zarar miqdori ham ortib borayotgani 
kuzatilmoqda. Bu esa yong‘in xavfsizligi 
sohasida tizimli muammolar borligini, 
ayn iqsa ,  mas ’u l  mansabdor la r 
z immasidagi  vazi fa larni  yanada 
kuchaytirish zarurligini ko‘rsatmoqda.

Amaldagi qonunchilikda yong‘in 
xavfsizligi qoidalarini birinchi marta 
buzgan mansabdor shaxslarga nisbatan 
Ma’muriy javobgarlik to‘g‘risidagi 
kodeksning 211-moddasi bir inchi 
qismi bo‘yicha ma’muriy jazo chorasi 
qo‘llanilganidan keyin bir yil davomida 
shunday huquqbuzarlik takror yuz 
bergan bo‘lsa, ushbu moddaning ikkinchi 
qismiga binoan, shuningdek, sodir 
etilgan huquqbuzarlik yong‘in chiqishiga 
olib kelgan bo‘lsa, uchinchi qismiga ko‘ra 
jazolash choralari ko‘rilishi belgilangan.

Bugungi kunda yong‘in xavfsizligi 
qo ida la r in i  buzgan mansabdor 
shaxslarga nisbatan qo‘llanilayotgan 
yengil jazo choralari kutilayotgan 
natijani bermayotganligi, mansabdor 
shaxslar tomonidan yong‘in xavfsizligi 
qoidalarini takroran va tizimli buzish 
natijasida yirik ko‘lamli yong‘inlar 
yuz berayotganligi sir emas. Statistik 
ma’lumotlarga ko‘ra, yong‘in xavfsizligi 
talablarini buzganligi uchun 2024-yilda 
32 157 nafar mansabdor shaxs 
ma’muriy javobgarlikka tortilgan bo‘lsa, 
2025-yilning 11 oyi davomida 17 621 
nafar mansabdor shaxsga nisbatan 
ma’muriy jazo chorasi qo‘llanilgan.

Ammo ko‘rilayotgan choralarga 
qaramasdan joriy yilning 11 oyida 
respublika bo‘yicha jami 10 222 ta 
(2024-yilning 11 oyida 8 722 ta) yong‘in 
holati qayd etilgan bo‘lib, oqibatda 
jismoniy va yuridik shaxslarga 225,7 
mlrd. so‘m miqdorida zarar yetkazilgan. 

Aks sado

Parlament diplomatiyasida 
yoshlarNING O‘rni

Prezidentimiz Shavkat Mirziyoyevning 18 – 20-dekabr kunlari 
Yaponiyaga amalga oshirgan rasmiy tashrifi mamlakatimiz tashqi 
siyosiy hayotida muhim voqea sifatida baholanmoqda. Ushbu 
tashrif O‘zbekiston – Yaponiya o‘rtasidagi strategik sheriklikni 
mustahkamlash, shuningdek, parlamentlar va yoshlar o‘rtasidagi 
hamkorlikni yangi bosqichga olib chiqishga xizmat qilishi bilan 
muhim ahamiyatga ega.

Oliy Majlis Qonunchilik palatasi huzuridagi Yoshlar parlamenti 
a’zolarining fikr-mulohazalari shu haqda.

Fikr

– Prezidentimizning Yaponiyaga 
rasmiy tashrifi nafaqat ikki davlat 
o‘rtasidagi an’anaviy diplomatik 
munosabatlarni, balki zamonaviy 
s i y o s i y  h a m k o r l i k n i n g  y a n g i 
formatlarini namoyon etdi. Ushbu 
tashrifda parlamentlararo muloqotning 
ahamiyati, ayniqsa, Yoshlar parlamenti 
instituti orqali yoshlar diplomatiyasini 
rivojlantirish imkoniyatlari ustuvor 
masala sifatida ko‘tarildi.

Davlatimiz rahbarining Yaponiya 
parlamenti Maslahatchilar palatasi 
prezidenti bilan uchrashuvi bevosita 
parlament diplomatiyasi, jumladan, 
yoshlar parlamentlari institutining 
ahamiyati tobora ortib borayotganini 
yaqqol ko‘rsatdi. Bu kabi yuqori 
darajadagi muloqot yosh avlodda 
mas’ullik, faollik va yurt taqdiriga 
daxldorlik tuyg‘usini shakllantirishga 
x i z m a t  q i l a d i .  S h u n i n g d e k , 
parlamentlararo hamkorlik orqali yoshlar 
tashabbuslarini ilgari surish, xalqaro 
tajriba bilan tanishish va global siyosiy 
jarayonlarda ishtirok etish imkoniyatlari 
yaratildi.

Darhaqiqat ,  so ‘ngg i  y i l la rda 
mintaqaviy sheriklikda erishilgan 
yutuqlar – chegaralar masalasining 

ha l  e t i l i sh i , 
savdo-iqtisodiy 
a loqa la rn ing 
k e n g a y i s h i , 
m a d a n i y -
g u m a n i t a r 
integratsiyaning 
rivojlanishi yoshlar uchun yangi 
imkoniyatlar eshigini ochdi. Yaponiya 
bilan hamkorlik orqali parlament 
diplomatiyasi va yoshlar institutlaridagi 
tajriba ushbu imkoniyatlarni yanada 
boyitadi.

Yoshlar – mamlakatning eng katta 
boyligi. Ularning ta’limi, sog‘lig‘i, ijtimoiy 
faolligi va adolatli imkoniyatlarga ega 
bo‘lishi nafaqat Markaziy Osiyo, balki 
O‘zbekiston – Yaponiya hamkorligining 
barqarorligi va kelajak strategik 
rivojlanishi uchun ham muhim omil 
hisoblanadi.

Shu nuqtayi nazardan aytganda, 
Yaponiyaga tashrif parlamentlar va 
yoshlar institutlari orqali xalqaro 
h a m k o r l i k n i  m u s t a h k a m l a s h , 
yoshlarni global siyosiy jarayonlarga 
faol jalb qilish va O‘zbekistonning 
mintaqadagi strategik sherikligini 
chuqurlashtirishda tarixiy ahamiyatga 
ega voqeadir.

Dunyo yoshlarini birlashtiruvchi kuch
Zafar ASROROV,
Oliy Majlis Qonunchilik palatasi huzuridagi Yoshlar parlamenti qo‘mita 

raisi o‘rinbosari:
– Prezidentimizning Yaponiya 

hukumati va parlamenti rahbarlari bilan 
uchrashuvlarda parlament-lar strategik 
sheriklik va ko‘p qirrali hamkorlikni 
mustahkamlashda muhim institut ekani 
ta’kidlandi.

Alohida urg‘u yoshlar parlamentlari 
hamkorligiga qarati ldi. Tomonlar 
O‘zbekiston – Yaponiya yoshlar 
parlamentlari a’zolari forumini tashkil 
etish va 2026-yilda Samarqandda 
bo‘lib o‘tadigan global konferensiyada 
Kunchiqar mamlakat delegatsiyasining 
isht i rok in i  ta ’min lash masalas i 
muhokamadan o‘tkazildi. Bu tashabbus 
esa yoshlarning siyosiy jarayonlardagi 
ishtiroki va parlamentlararo muloqotni 
yanada mustahkamlashga xizmat qilishi 
muqarrar.

Par lament lar  savdo- iqt isodiy, 
moliyaviy, investitsiyaviy, texnologik 
va madaniy-gumanitar sohalardagi 
kelishuvlarni amaliyotga tatbiq etishda 
muhim rol o‘ynaydi. Qonunchilik 
bazasini takomillashtirish, qo‘shma 
loyihalarni qo‘llab-quvvatlash va ikki 
tomonlama hamkorlikni huquqiy jihatdan 
mustahkamlashda parlamentlararo 
aloqalarni faollashtirish zarurligi qayd 
etildi.

Yoshlar parlamenti bu jarayonda 

nafaqat siyosiy 
bilim va tajriba 
orttirish, balki 
O ‘ z b e k i s t o n 
–  Ya p o n i y a 
hamkor l ig ida 
y a n g i 
tashabbuslarni 
i lgar i  sur ish 
i m k o n i y a t i n i 
ham beradi. Yoshlar ishtirokidagi 
parlament diplomatiyasi davlatlararo 
ishonch va strategik sherikl ikni 
mustahkamlash, parlamentlararo 
muloqotni kengaytirish hamda ikki 
mamlakatning kelajak avlod liderlarini 
tayyorlashda muhim omil bo‘lib xizmat 
qiladi.

Ushbu tashrif va parlamentlar 
hamkorligi O‘zbekiston hamda Yaponiya 
o‘rtasidagi do‘stona munosabatlar, 
strategik sheriklik va yoshlar instituti 
orqali  parlament diplomatiyasini 
rivojlantirishda tarixiy ahamiyat kasb 
etadi. Yoshlar parlamentlari faoliyati 
bu jarayonda markaziy drayver sifatida 
yangi g‘oyalar va tashabbuslarni ilgari 
suradi, ikki davlatning hamkorligini 
barqaror va uzluksiz rivojlanishga olib 
chiqadi.

Raqamli qonunchilik, startap g‘oyalarni  
ilgari surish imkoniyati

Sarvinoz SOIPXO‘JAYEVA,
Oliy Majlis Qonunchilik palatasi huzuridagi Yoshlar parlamenti a’zosi:

– Prezident imiz muzokaralar 
chog‘ida Yaponiya va O‘zbekiston 
yoshlar parlamentlari faoliyatiga 
alohida to‘xtalgani bejiz emas. Chunki 
bugun ular orqali “yumshoq kuch” 
mexanizmlarining samarali ishlashi 
asosiy omil sifatida e’tirof etilmoqda. 
O‘zbekiston va Yaponiya yoshlar 
parlamentlarining o‘zaro bevosita 
aloqalari kelajakda ikki davlat o‘rtasidagi 
strategik sheriklikni mustahkamlovchi 
barqaror i j t imoiy-siyosiy ko‘pr ik 
vazifasini bajaradi. Zero, bugun yoshlar 
darajasida yo‘lga qo‘yilgan ishonch va 
hamkorlik ertaga davlatlararo qarorlar 
qabul qilish jarayonida muhim rol 
o‘ynaydi.

Ushbu tashrif yoshlar parlament-
lari uchun yana bir muhim jihat – 
qonunchilik tashabbuslari va startap 
g‘oyalarni xalqaro darajada ilgari 
surish imkoniyatini bergani bilan 
e’tiborga molik. Yaponiya tajribasi 
innovatsiya, texnologiya va ilm-fan 
asosida shakllangan parlament faoliyati 

model i  bi lan 
ajralib turadi. 
Bu esa Yoshlar 
p a r l a m e n t i 
a ’ z o l a r i g a 
r a q a m l i 
qonunch i l i k , 
s u n ’ i y 
i n t e l l e k t n i 
t a r t i b g a 
solish, ekologik barqarorlik va yoshlar 
bandligini ta’minlashga qaratilgan 
normat iv  tashabbuslarni  ish lab 
chiqishda muhim yo‘nalishlarni beradi.

Yoshlar parlamenti a’zolari xalqaro 
muzokaralar, parlament diplomatiyasi 
va institutsional muloqotda ishtirok 
etish orqali siyosiy tafakkur, mas’uliyat 
va davlat manfaatlarini himoya qilish 
ko‘nikmalarini egallaydi. Bu esa uzoq 
muddatda professional, zamonaviy 
va global fikrlaydigan siyosiy kadrlar 
zaxirasini yaratishga xizmat qiladi deb 
ishonamiz.

“Xalq so‘zi”.

Prezidentimiz Shavkat Mirziyoyevning Yaponiyaga 
amalga oshirgan rasmiy tashrifi ikki mamlakat o‘rtasidagi 
uzoq muddatli strategik sheriklikni yanada mustahkamlash 
yo‘lidagi muhim siyosiy voqea bo‘ldi. Ushbu tashrif 
O‘zbekistonning bu kabi yetakchi davlatlar bilan o‘zaro 
ishonch, ochiqlik va manfaatli hamkorlikka asoslangan tashqi 
siyosiy yo‘nalishini izchil davom ettirayotganini yaqqol 
namoyon qiladi.

Eng achinarlisi, mazkur yong‘inlarda 102 
nafar fuqaro jarohat olgan va 67 nafari 
vafot etgan.

O ‘ t k a z i l g a n  t a h l i l l a r  s h u n i 
ko‘rsatmoqdaki, yong‘inlar, asosan, 
tegishl i  mansabdor shaxslarning 
mas’uliyatsizligi va bu holatlarning oldini 
olish bo‘yicha ta’sir choralari yetarli 
emasligi oqibatida kelib chiqmoqda.

S h u  b o i s  “ O ‘ z b e k i s t o n 
Respub l i kas in ing  ay r im qonun 
hujjatlariga yong‘inlarning oldini olish 
samaradorligini oshirishga qaratilgan 
o‘zgartirishlar va qo‘shimcha kiritish 
to‘g‘risida”gi qonun bilan Ma’muriy 
javobgarlik to‘g‘risidagi kodeksning 
211-moddasiga tegishli o‘zgartirishlar 
kiritilib, yong‘in xavfsizligi qoidalarini 
buzgan mansabdor shaxslarga nisbatan 
qo‘llaniladigan jazo sanksiyalarini 
osh i r i sh  hamda mos rav ishda 
kodeksning 249-moddasiga ham 
o‘zgartirishlar kiritilmoqda.

X u s u s a n ,  k o r x o n a l a r d a , 
muassasalarda, tashkilotlarda, jamoat 
joylarida, omborxona binolarida va 
turarjoylarda, shuningdek, tegishli 
obyektlarni loyihalashtirish, qurish va 
qayta qurish chog‘ida yong‘in xavfsizligi 
qoidalarini buzish yoki yong‘inga qarshi 
jihozlar, uskunalar, yong‘inni aniqlash 
va o‘chirishning avtomat vositalaridan 
foydalanish va ularni saqlash qoidalarini 
buzganlik uchun mansabdor shaxslarga 
jarima miqdorlari sezilarli ravishda 
oshirilmoqda. 

Bundan tashqari, qonun bilan yong‘in 
xavfsizligi qoidalari buzilishi yong‘in kelib 
chiqishiga sabab bo‘lsa, mansabdor 
shaxs la rga  n i sba tan  Ma ’mur i y 
javobgarlik to‘g‘risidagi kodeksning 
3321-moddasida nazarda tutilgan 
imtiyozlar, ya’ni 15 kun ichida ixtiyoriy 
to‘lagan jarima uchun 50 foiz yoki 30 kun 
ichida 70 foizlik imtiyozlar qo‘llanilmasligi 
nazarda tutilmoqda.

Shu bilan birga, “Yong‘in xavfsizligi 
to‘g‘risida”gi Qonunga ham tegishli 
o‘zgartirishlar kiritilib, davlat yong‘in 
nazorati organlariga – yong‘inlar bilan 
bog‘l iq favqulodda vaziyatlarning 
hamda aholining hayotiga va sog‘lig‘iga 
boshqacha tarzda muqarrar xavf paydo 
bo‘lishining oldini olish maqsadida 
tadbirkorlik subyektlari faoliyatini 
qonunchilikda belgilangan (10 kundan 
ortiq bo‘lmagan muddatga) tartibda 
to‘xtatib turish vakolati berilyapti.

Qonunning qabul qilinishi yong‘in 
xavfsizligi qoidalarini buzganlik uchun 
mansabdor shaxslarga nisbatan 
javobgarlik choralarini kuchaytirish orqali 

bu turkumdagi huquqbuzarliklarning 
oldini olishga, ma’muriy huquqbuzarlik 
sodir etgan mansabdor shaxslarning 
qonunlarga rioya qilishini ta’minlashga, 
u l a r n i n g  a y n a n  b i r  t u r d a g i 
huquqbuzarlikni qayta sodir etishining 
oldi olinishiga xizmat qiladi.

Hayvonot va o‘simlik 
dunyosi muhofazasi 

kuchaytiriladi
Sayyora ABDIKARIMOVA,
Oliy Majlis Senatining  
Agrar, suv xo‘jaligi masalalari va 
ekologiya qo‘mitasi raisi o‘rinbosari:

– Bugungi kunda mamlakatimizda 
atrof-muhit muhofazasi, ekologik 
barqaror l i kn i  ta ’min lash,  qu lay 
ekomuhitni yaratish bo‘yicha yangicha 
yondashuv asosida islohotlar amalga 
oshirilmoqda.

Eng muhimi, so‘nggi paytlarda 
ekologik masalalarga bo‘lgan munosabat 
tubdan o‘zgarib, uni tartibga soluvchi 
qonunchilik bazasi takomillashtirilyapti.

“Atrof-muhitni asrash va “yashil” 
iqtisodiyot yili” davlat dasturi doirasida 
yurtimizda ekologik barqarorlikka 
erishish, “yashil” iqtisodiyotga o‘tish, 
tarmoq va sohalarning uyg‘un “yashil” 
transformatsiyasini amalga oshirish 
hamda iqtisodiy o‘sishning yangi, “yashil 
rivojlanish” modeliga o‘tish bo‘yicha qator 
vazifalar amalga oshirildi. Shuningdek, 
ayni yo‘nalishda islohotlarni izchil olib 
borish uchun mustahkam qonunchilik 
bazasi ham yaratildi.

Shu kunga qadar mamlakatimizda 
ekologiya va atrof-muhitni muhofaza 
qilish hamda tabiiy resurslardan oqilona 
foydalanish sohasi 30 dan ortiq qonunlar, 
300 ga yaqin boshqa me’yoriy-huquqiy 
hujjatlar bilan tartibga solinmoqda. 
Ammo o‘rganishlar tahlili sohada ayrim 
muammo va kamchiliklar mavjudligini 
ko‘rsatmoqda.

Xususan, ekologiya va atrof-muhitni 
muhofaza qilish to‘g‘risidagi qonunchilik 
talablarini buzganlik uchun ma’muriy va 
jinoiy sanksiyalar miqdori sodir etilgan 
qilmishning ijtimoiy xavflilik darajasi 
hamda kelib chiqadigan oqibat miqdoriga 
nisbatan nomutanosib bo‘lib qolmoqda. 
Bundan tashqari, ayrim turdagi ijtimoiy 
xavfli qilmishlar uchun qonunchilikda 
javobgarlik nazarda tutilmagan bo‘lsa, 
ayrim turdagi ijtimoiy xavfli qilmishlar 
uchun javobgarlik faqatgina past 
miqdorli ma’muriy sanksiyalar bilan 
chegaralangan. Bu kabi holatlar esa 
qator salbiy oqibatlar kelib chiqishiga 
sabab bo‘lmoqda. 

Masalan, 2024-yil va 2025-yilning 
bir inchi  yar im yi l l ig ida ekologik 
huquqbuzarliklar yuzasidan 122 ta holat 
bo‘yicha jinoiy ish qo‘zg‘atilgan bo‘lib, 
ularning barchasida yengil moliyaviy 
jarima jazosi qo‘llanilgan. 

Holbuki, qimmatbaho daraxtlar 
noqonuniy kesilishi natijasida tabiatga 

iqtisodiy aloqalarni rivojlantirish, 
Yaponiya investitsiyalarini jalb 
qilish, sanoat kooperatsiyasi 
va innovatsion texnologiyalarni 
keng qo‘llash, shuningdek, 
tashqi savdo imkoniyatlarini 
kengaytir ish masalalariga 
alohida e’tibor qaratildi.

Shu bilan birga, bundan 
20 yil muqaddam Yaponiya 
“ M a r k a z i y  O s i y o  + ” 
muloqotining tashabbuskori 
bo‘lgani qayd etildi va ushbu 
fo rmat  s t ra teg ik  muh im 
mexanizm sifatida baholandi. 
S h u  m u n o s a b a t  b i l a n 
sammitlarni davlat rahbarlari 
darajasida har ikki yilda bir 
marotaba o‘tkazish taklifi ilgari 
suri ldi hamda navbatdagi 
uchrashuvlardan b i r in ing 
O‘zbekistonda qabul qilinishiga 
tayyorlik bildirildi.

O ‘zbek is ton “Markaz iy 

Osiyo – Yaponiya 2040” 
hamkor l i k  s t ra teg iyas in i 
ish lab ch iq ishni  qo ‘ l lab-
quvvatlashi va uning hujjatiga 
mintaqa mamlakatlarining 
barqaror rivojlanishi hamda 
global iqtisodiy jarayonlarga 
integratsiyasini ta’minlaydigan 
aniq dastur va loyihalarni 
k i r i t i s h  t a r a f d o r i  e k a n i 
ta’kidlandi. Yangi g‘oya va 
takliflarni ishlab chiqish hamda 
hamkorlikning keng qamrovli 
kun tartibini shakllantirish 
maqsadida mamlakatimizning 
yetakchi tahlil va ilmiy-tadqiqot 
markazlari ishtirokida Ekspertlar 
forumini  ta ’s is  et ishning 
ahamiyati alohida ta’kidlandi. 
Ushbu forumning ilk yig‘ilishini 
kelgusi yil Toshkent shahrida 
o‘tkazish taklif qilindi.

Bugungi kunda raqamli 
transformatsiya iqtisodiy o‘sish 
va barqaror rivojlanishning 
hal qiluvchi omillaridan biriga 
aylanib borayotganini inobatga 
olgan holda Prezidentimiz 
“Markaziy Osiyo – Yaponiya” 
raqamli xabini tashkil etish 
tashabbusini ilgari surdi. Ushbu 
platforma raqamli yechimlar, 

sun’iy intellekt, “buyumlar 
interneti”, kiberxavfsizlik hamda 
innovatsion iqtisodiy sohalarda 
ko‘p tomonlama hamkorlikni 
rivojlantirishga xizmat qilishi 
qayd etildi.

Davlatimiz rahbari xalqaro 
siyosat va mintaqaviy xavfsizlik 
masalalariga to‘xtalar ekan, 
Markaziy Osiyo mamlakatlari 
va Yaponiyaning Afg‘onistonni 
tinch, barqaror rivojlanayotgan 
davlat sifatida ko‘rish borasidagi 
intilishlari o‘zaro mushtarak 
ekanini ta’kidladi.

Albatta, sammit yakunlari 

b o ‘ y i c h a  h a m k o r l i k 
doirasida amalga oshirilishi 
r e j a l a s h t i r i l g a n  q a t o r 
loyihalar ikk i  tomonlama 
munosabatlarning strategik 
ahamiyatini  yana bir bor 
tasdiqlash barobarida Markaziy 
Osiyo mintaqasida barqarorlik, 
taraqqiyot va o‘zaro hamkorlikni 
ta’minlashga qaratilgan sa’y-
harakatlarning izchil davomi 
sifatida ham alohida ahamiyat 
kasb etadi.

Barno BERDIYEVA,
Oliy Majlis Qonunchilik 

palatasi deputati.

67 mlrd. so‘mlik zarar yetkazilgan.
Sanoa t ,  ma ish iy  va  boshqa 

turdagi chiqindilarni to‘plash, tashish, 
zararsizlantirish, saqlash, utilizatsiya 
qilish, qayta ishlash, realizatsiyasi 
chog‘ida ekologik talablarni buzish 
holatlari soni sezilarli ravishda oshgan. 
Xususan, 2024-yi lda 19 230 ta, 
2025-yilning birinchi yarim yilligida esa 
28 256 ta holat qayd etilgan.

Bunday holatlar esa qonunchilik 
hujjatlariga atrof-muhit, hayvonot va 
o‘simlik dunyosining muhofazasini 
kuchaytirish, tabiiy resurslardan oqilona 
foydalanishni ta’minlashga qaratilgan 
o‘zgartirish va qo‘shimchalar kiritish 
zarurligini taqozo qilmoqda.

Taklif  et i layotgan “O‘zbekiston 
Respub l i kas in ing  ay r im qonun 
hujjatlariga atrof-muhit, hayvonot va 
o‘simlik dunyosining muhofazasini 
kuchaytirish, tabiiy resurslardan oqilona 
foydalanishni ta’minlashga qaratilgan 
o‘zgartirish va qo‘shimchalar kiritish 
to‘g‘risida”gi qonun bilan “Tabiatni 
muhofaza qilish to‘g‘risida”gi, “Atmosfera 
havosini muhofaza qilish to‘g‘risida”gi, 
“Chiqindilar to‘g‘risida”gi, “Litsenziyalash, 
ruxsat berish va xabardor qilish tartib-
taomillari to‘g‘risida”gi qonunlarga 
hamda Jinoyat va Ma’muriy javobgarlik 
to‘g‘risidagi kodekslarga qo‘shimcha 
hamda o‘zgartirishlar kiritish nazarda 
tutilmoqda.

Atrof-tabiiy muhitni ifloslantirganlik, 
yer, yer osti boyliklaridan foydalanish 
shartlarini yoki ularni muhofaza qilish 
talablarini buzganlik, shuningdek, 
ekinzorlarni, o‘rmonlarni, daraxtlarni yoki 
boshqa o‘simliklarni shikastlantirganlik 
u c h u n  j i n o i y  j a z o  c h o r a l a r i 
kuchaytirilmoqda.

Bundan tashqari, aholi punktlaridagi 
va tuman (shahar) markazlaridagi 
ariqlarni, irrigatsiya tizimlarini ko‘mib 
tashlaganlik, chiqindi lar to‘plash 
m a y d o n c h a l a r i d a  v a  u l a r n i n g 
qo‘riqlanmaydigan (modulli) inshootlarida 
qayta ishlanadigan toifaga mansub 
chiqindilarni qonunga xilof ravishda 
to‘plaganlik va olib chiqib ketganlik, 
ko‘p kvartirali uyga tutash tuproqli 
yoki yashil qoplamali yer uchastkasini 
o‘zboshimchalik bilan betonlashtirish, 
qurilma va konstruksiyalar o‘rnatganlik 
uchun ma’muriy javobgarlik nazarda 
tutilmoqda.

Mazkur qonunning qabul qilinishi 
bilan huquqbuzarliklar profilaktikasi va 
ekologik nazoratni samarali tashkil etish, 
iqlim o‘zgarishi bo‘yicha olib borilayotgan 
islohotlarni jadallashtirish hamda noyob 
va yo‘qolib ketish xavfi ostida turgan 
o‘simliklar va hayvonlar turlarining soni 
ko‘paytirilishiga erishiladi.

Bu kabi  o ‘zgar ishlar  yurt imiz 
ekologik va atrof-muhit barqarorligini 
saqlash, hayvonot va o‘simlik dunyosini 
rivojlantirishga katta hissa qo‘shadi.

“Xalq so‘zi”.

2026-yil 1-iyuldan avtomobil yo‘llarini qurish jarayonlari kosmik tasvirlar va dronlar yordamida monitoring qilinadi.

Investitsiyaning  
bunyodkor kuchi

XXI  as rn ing  das t l abk i  cho rag ida 
iqtisodiyotning globallashuv jarayonlari o‘ziga 
xos davrga aylandi. Mamlakatda iqtisodiy 
o‘sishni jadallashtirish, jahon bozoriga chiqish, 
xalqaro iqtisodiy munosabatlarni muvaffaqiyatli 
olib borish, ichki va tashqi bozorda milliy tovarlar 
raqobatbardoshligini ta’minlash – bularning 
barchasi turli ko‘rinishdagi chet el sarmoyalarini 
keng jalb qilishni taqozo etadi.

Prezident imizning xor i j iy  tashr i f lar i 
davomida erishilgan eng muhim yutuqlardan 
biri – bu O‘zbekistonga kirib kelayotgan xorijiy 
investitsiyalar hajmi keskin o‘sganidir. Ilgari 
nisbatan yopiq bo‘lgan iqtisodiyot endilikda chet 
ellik sarmoyadorlar uchun ochiq va jozibador 
maydonga aylandi. 

Rasmiy ma’lumotlarga ko‘ra, so‘nggi 
yillarda O‘zbekiston iqtisodiyotiga kiritilgan 
investitsiyalar hajmi bir necha baravar oshgan. 
Agar 2017-yilda asosiy kapitalga jalb etilgan 
investitsiyalar 14,1 mlrd. AQSh dollarini tashkil 
qilgan bo‘lsa, 2024-yilda 40,0 mlrd. dollarga 
yetdi, kiritilgan chet el investitsiyalari 3,5 mlrd. 
dollardan 27,7 mlrd. dollargacha o‘sgan. 
Bunda jalb etilgan to‘g‘ridan-to‘g‘ri xorijiy 
investitsiyalarning hajmi esa besh barobar 
oshgan. 

Tahl i l larga qaraganda, mamlakatga 
kiritilayotgan investitsiyalar nafaqat moliyaviy 
resurslarni, balki ilg‘or texnologiyalar, zamonaviy 
boshqaruv usullari va xalqaro standartlarni 
ham qamrab olgani bilan alohida ahamiyatga 
ega. Bular sanoat, energetika, qishloq xo‘jaligi, 
xizmat ko‘rsatish, axborot texnologiyalari 
kabi iqtisodiyotning qator yetakchi sohalari 
modernizatsiyasiga, yangi ishlab chiqarish 
quvvatlarini yaratishga xizmat qilmoqda. Bu 
esa, o‘z navbatida, iqtisodiyot o‘sishining 
asosiy omillaridan biriga aylandi. Birgina sanoat 
mahsulotlarini ishlab chiqarishning o‘sish 
sur’atlari so‘nggi besh yilda o‘rtacha 6 foizdan 
kam bo‘lmay, yil yakuni bilan 6,7 foizga yetishi 
kutilmoqda. Uning yalpi ichki mahsulotdagi 
ulushi 25 foizdan yuqori bo‘lib, muntazam o‘sib 
bormoqda.

Prez ident imiz  tashr i f la r i  davomida 
imzolangan hujjatlar, erkin savdo hududlarini 
tashkil etishga qaratilgan kelishuvlar va tarifsiz 
to‘siqlarni kamaytirish bo‘yicha chora-tadbirlar 
yangi bozorlarni o‘zlashtirish va eksport hajmini 
oshirish imkonini berdi. Faol tashqi siyosat 
eksport geografiyasi va tarkibini sezilarli 
darajada kengaytirdi. Germaniya, Fransiya 
va Italiya kabi Yevropa Ittifoqi mamlakatlari 
hamda Amerika Qo‘shma Shtatlari bilan tashqi 
savdo aylanmalari sezilarli darajada oshdi. 
Eng asosiysi, 2025-yil yakunlariga ko‘ra, aholi 
jon boshiga daromad 3,5 ming AQSh dollariga 
yetishi kutilayotgan bo‘lib, shubhasiz, mazkur 
iqtisodiy yuksalishda investitsiyaning bunyodkor 
kuchi hal qiluvchi rol o‘ynadi.

Yangi davr va  
o‘zgarishlar ostonasi

Bugun dunyo iqtisodiyoti yangi davr va 
o‘zgarishlar ostonasida turibdi. Bu esa barqaror 
rivojlanish yo‘lidan borayotgan mamlakatimizni 
bir qator yo‘nalishlar, xususan, “yashil” 
iqtisodiyotga e’tibor qaratishni taqozo etadi. 
Quvonarlisi, O‘zbekistonda aynan ushbu 
modelga o‘tish borasida keng ko‘lamli amaliy 
ishlarga kirishilgan bo‘lib, o‘tgan qisqa davrda 
“yashil” energetika sohasiga qariyb 6 mlrd. 
dollar to‘g‘ridan-to‘g‘ri xorij sarmoyasi kiritildi. 
Buning samarasi o‘laroq, elektr energiyasi 
ishlab chiqarish hajmi 59 mlrd.dan 82 mlrd. 
kilovatt-soatga ortdi. Keyingi besh yilda ushbu 
ko‘rsatkich 120 mlrd. kilovatt-soatdan oshib, 
“yashil” energiya ulushi 54 foizga yetadi. 
Shuningdek, elektr tarmoqlarini yangilashga 4 
mlrd. dollar jalb qilish mo‘ljallangan.

Bugun raqamli texnologiya va sun’iy intellekt 
iqtisodiyot drayveriga aylanayotgani ham hech 
kimga sir emas. Mamlakatimizda mazkur 
yo‘nalishdagi loyihalar ijrosi ham jadal tus 
olgan. Natijada shu yilning o‘zida IT eksporti 
1 mlrd. AQSh dollariga yetishi kutilmoqda. Bu 
borada erishilayotgan yutuqlar xalqaro darajada 
e’tirof etilib, O‘zbekiston Sun’iy intellektga 
tayyorlik bo‘yicha xalqaro indeksda bir yilda 17 
pog‘onaga ko‘tarildi.

Shu o‘rinda ta’kidlash kerakki, O‘zbekiston 
Xalqaro valyuta jamg‘armasi va Jahon banki 
bilan birgalikda mamlakat moliya sektorini ilk 
bor kompleks baholashdan o‘tkazdi. Natijalar 
yomon emas. Xalqaro moliya institutlari bank, 

moliya, sug‘urta, kapital bozoridagi islohotlarni 
to‘liq qo‘llab-quvvatlashini ma’lum qildi. Ushbu 
sohalarni keyingi rivojlanish bosqichiga 
ol ib chiqish maqsadida O‘zbekistonda 
Moliyaviy barqarorlik kengashi tashkil etiladi, 
Markaziy bankda kiberxavfsizlik va moliyaviy 
texnologiyalar platformalari ishga tushiriladi. 
Sug‘urta tizimida ham katta islohotlar boshlandi. 
Milliy qayta sug‘urtalash kompaniyasi va Global 
qayta sug‘urtalash raqamli platformasiga asos 
solindi.

Yana bir yo‘nalish bevosita “to‘rtinchi 
sanoat inqilobi” ta’sirida talab ortib borayotgan 
“texnologik” minerallar ishlab chiqarishni 
rivojlantirish bilan chambarchas bog‘liq. Gap 
shundaki, O‘zbekistonda volfram, molibden, 
magniy, litiy, grafit, vanadiy, titan va boshqa 
minerallarning katta zaxirasi aniqlangan bo‘lib, 
yer osti boyliklarimizning salohiyati 3 trln. 
dollarga baholanmoqda. Bundan anglashiladiki, 
mintaqamizning minerallardan yuqori qo‘shilgan 
qiymatli mahsulotlar ishlab chiqarish xabiga 
aylanishi uchun tabiiy imkoniyatlar g‘oyatda 
yuqori. Prezidentimiz tashabbusi bilan Toshkent 
va Samarqand viloyatlarida “Kelajak metallari 
texnoparki” bunyod etilayotgani esa mazkur 
jabhadagi yirik loyihalarga bamisoli qanot 
bag‘ishlaydi. 

nufuzli kompaniyalar ham kirib kelayotgani 
quvonarli hol, albatta. Aytaylik, “DataVolt” 
kompaniyasi mintaqadagi eng yirik “yashil data 
markaz”ni, “Veon” kompaniyasi sun’iy intellektga 
asoslangan “mobil superilova”ni yaratish 
loyihalariga kirishgan. Bunday misollarni ko‘plab 
keltirish mumkin. Bular xorijiy investorlarning 
ochiqlik siyosati va islohotlarga bo‘lgan yuksak 
ishonchi mevasidir.

Rivojlanishning amaliy ifodasi
Har qanday davlatning iqtisodiy yuksalishida 

tashqi iqtisodiy aloqalar muhim ahamiyatga 
ega. Sababi, eksportning o‘sishi mamlakat 
valyuta zaxiralarini ko‘paytirib, ishlab chiqarish 
quvvatlarini oshirish orqali iqtisodiyotning 
global qiymat zanjirlariga integratsiyalashuvini 
tezlashtiradi. Import operatsiyalari esa 
korxonalarning zamonaviy uskuna va 
texnologiyalarga bo‘lgan ehtiyojini ta’minlashga 
xizmat qiladi.

Shu ma’noda, O‘zbekistonning tashqi savdo 
aylanmasi qariyb 2,5 barobar oshgani, ayniqsa, 
eksport hajmining barqaror o‘sish sur’atlari 
ta’minlanayotgani e’tiborga molik. Mamlakat 
tashqi savdo aylanmasi 2017-yilda 26,5 mlrd. 
AQSh dollarini tashkil etgan bo‘lsa, 2024-yilda 
mazkur ko‘rsatkich 67,2 mlrd. dollarga yetdi va 
2025-yil yakunida esa 75 mlrd. AQSh dollari 

xorijiy sarmoya jalb etilib, 100 mingdan ortiq 
investitsiya loyihalari ishga tushirildi. Bu esa 7 
mln.dan ziyod aholi doimiy daromad manbaiga 
ega bo‘lishida qo‘l keldi.

O‘zimizga xos va mos model
Aholining ijtimoiy himoyasini kuchaytirish, 

daromadini ko‘paytirish, bir so‘z bilan aytganda, 
kambag‘all ikni qisqartir ish haqida so‘z 
borganida Yangi O‘zbekistonning o‘ziga xos 
modeli yaratilganini aytish joiz. Unga ko‘ra, 
avvalo, manzilli ijtimoiy daftarlar joriy etilib, 
barcha ehtiyojmand oilalar qamrab olindi. 
Pandemiya davrida bepul dori-darmon, ijtimoiy 
nafaqalar uchun jami 8 mlrd. dollarlik mablag‘ 
ajratildi. Natijada 5 mln. 200 ming nafar kishi 
“kambag‘allik qopqoni”ga tushib qolishining oldi 
olindi. 

Shu bilan birga, jamiyatning eng quyi 
bo‘g‘inigacha tushib, mahallabay ishlash tizimi 
yo‘lga qo‘yildi. Har bir xonadon, har bir oila 
bilan individual reja asosida ishlab, daromadini 
oshirish uchun yetarli resurs berildi. Bular bilan 
kifoyalanmasdan mahallalarni obod qilish, 
tadbirkorlik infratuzilmasini rivojlantirishga 
har yili 2,5-3 mlrd. dollar yo‘naltirilmoqda. 
Qishloq aholisi hayotini yaxshilash, daromadli 
qilish uchun paxta va g‘alla maydonlari 
235 ming gektarga qisqartirilib, odamlarga 
30 – 50 sotixdan yer ajratib berildi. Bu 800 
ming insonning ham ishli, ham daromadli 
bo‘lishida qo‘l keldi. Bunday keng ko‘lamli sa’y-
harakatlar hisobiga O‘zbekiston 2030-yilga 
qadar kambag‘allikni 2 karra qisqartirish 
bo‘yicha olgan majburiyatini barvaqt bajarishi 
mumkin.

Nafsilamrini aytganda, O‘zbekistonda 
2030-yilgacha, xalqaro mezonlarga ko‘ra, 
kambag‘allikka to‘liq barham berish uchun 
barcha imkoniyat bor. Faol investitsiya siyosati 
tufayli 2025-yilning o‘zida 35 mlrd. dollar 
sarmoya evaziga 9 mingdan ortiq yangi 
korxonalar, 300 mingga yaqin yuqori daromadli 
ish o‘rinlari tashkil etilmoqda. Uy-joyga muhtoj 
va daromadi past aholiga ipoteka tizimidan 
foydalanish uchun har yili 200 mln. dollar 
subsidiya ajratiladi. Shunga mos ravishda ko‘p 
kvartirali uylar barpo qilinyapti.

Hozirgi kunda O‘zbekiston tom ma’noda 
ulkan qurilishlar maydoniga aylandi. Ilgari 
bunyodkorlik ishlari faqat davlat buyurtmasi 
asosida bajarilgan bo‘lsa, endilikda sohada 
xususiy sektor yetakchilik qilmoqda. Buni 
xususiy qurilish kompaniyalari soni 30 mingdan 
oshgani, qurilish materiallari ishlab chiqarish 
hajmi esa 6 mlrd. dollarga yaqinlashgani 
misolida ham ko‘rish mumkin.

Bunday ulkan o‘zgarishlar qishloq xo‘jaligi, 
to‘qimachilik, elektrotexnika, mashinasozlik, 
farmatsevtika kabi iqtisodiyotning yetakchi 
sohalarida ham kuzatilyapti. Ular safiga yana 
bir yo‘nalish – turizm va xizmat ko‘rsatish ham 
qo‘shildi. Bunday deyish uchun asoslar bor, 
albatta. Avvallari 500 mln. dollarga yetmagan 
turizm eksporti hozir 3 mlrd. dollarlik marradan 
oshdi. Eng muhimi, barcha tarmoqlarga yangi 
ilm, zamonaviy texnologiyalar kirib keldi. Ularda 
yuz minglab ish o‘rinlari va yuqori malakali 
kadrlar paydo bo‘ldi. Ta’bir joiz bo‘lsa, har bir 
sohada Yangi O‘zbekistonning o‘z taraqqiyot 
strategiyasi, tajriba maktabi shakllandi.

Davlatimiz rahbari ta’kidlaganidek, “Ilmni, 
tarbiyani to‘g‘ri qilsak, hamma sohalarni 
malakali mutaxassislar o‘zlari rivojlantiradi”. 

Xalq so‘zi
Narodnoye slovo

Tanloviga

yoxud O‘zbekiston chet ellik sarmoyadorlar uchun ochiq va 
investitsiyaviy jozibador mamlakatga aylandi

Sarhisob

Rasmiy ma’lumotlarga ko`ra, so`nggi yillarda O`zbekiston 
iqtisodiyotiga kiritilgan investitsiyalar hajmi bir necha 
baravar oshgan. Agar 2017 yilda asosiy kapitalga jalb 
etilgan investitsiyalar 14,1 mlrd. AQSh dollarini tashkil 
qilgan bo`lsa, 2024 yilda 40,0 mlrd. dollarga yetdi, 
kiritilgan chet el investitsiyalari 3,5 mlrd. dollardan  
27,7 mlrd. dollargacha o`sgan. Bunda jalb etilgan 
to`g`ridan-to`g`ri xorijiy investitsiyalarning hajmi esa besh 
barobar oshgan.

Ishonchga asoslangan 
hamkorlik

Prezidentimiz Shavkat Mirziyoyevning 
tashabbusi va siyosiy irodasi tufayli qo‘shni 
mamlakatlar bilan yo‘lga qo‘yilgan ochiq va 
do‘stona siyosat natijasida Markaziy Osiyoda 
mutlaqo yangi hamkorlik muhiti shakllandi. 
Yaqinda Markaziy Osiyo davlatlari rahbarlarining 
Toshkentda o‘tkazilgan Maslahat uchrashuvi 
savdo-iqtisodiy va investitsiyaviy sohalardagi 
munosabatlarni yangi bosqichga ko‘tardi.

E’tibor bering, sakkiz yilda qo‘shnilarimiz 
bilan tovar aylanmasi hajmi 3,5 barobardan 
ziyod oshib, qariyb 13 mlrd. AQSh dollariga 
yetdi. Ular ishtirokida ko‘plab yirik investitsiyaviy 
loyihalar amalga oshirilmoqda. Jumladan, Xitoy 
– Qirg‘iziston – O‘zbekiston temir yo‘li qurilishi 
boshlangan bo‘lsa, energetika va infratuzilma 
sohalarida yana bir qancha istiqbolli loyihalarni 
tayyorlash ishlari yakuniga yetkazilyapti.

Hozirda O‘zbekistonga nainki qo‘shni, ayni 
chog‘da olis davlatlar, shuningdek, xalqaro 
tashkilotlar katta ishonch bildirmoqda. Bu bejiz 
emas. Birgina moliyaviy institutlar misolida 
aytadigan bo‘lsak, yurtimizda ular bilan mutlaqo 
yangicha ishlash usuliga o‘tilib, aniq natijaga 
qaratilgan samarali hamkorlik tizimi joriy etildi. 
Yevropa tiklanish va taraqqiyot banki o‘tgan yili 
O‘zbekistonga rekord miqdorda – 1 mlrd. AQSh 
dollariga yaqin investitsiya kiritgani, ushbu 
bankning mintaqadagi eng yirik hamkoriga 
aylanganimiz ana shu sa’y-harakatlar mevasidir. 

Yana bir e’tiborli jihat shundaki, xalqaro 
moliya tashkilotlarining xususiy sektor bilan 
hamkorligi keskin kuchayib, ilg‘or korxonalarga 
to‘g‘ridan-to‘g‘ri investitsiya kiritilyapti. Jumladan, 
bir yil davomida ularning xususiy kompaniya va 
banklar bilan qo‘shma loyihalari umumiy hajmi 1 
mlrd. AQSh dollaridan ortdi.

Aytish joizki, xorijiy kompaniyalar an’anaviy 
yo‘nalishlar bilan chegaralanib qolmasdan 
“yashil” energiya, chiqindilarni qayta ishlash, 
elektr energiyasini saqlash, “yashil” vodorod 
ishlab chiqarish kabi ilg‘or sohalarda ham yangi 
loyihalarga qo‘l urmoqda. Bu xususda gap 
ketganda, “Acwa Power”, “Masdar”, “Linde”, 
“Shanghai Environment”, “Total Energies” 
singari yetakchi kompaniyalar tomonidan 8 
mlrd. AQSh dollaridan ziyod investitsiya kiritib, 
“yashil” iqtisodiyotni rivojlantirishga katta hissa 
qo‘shayotganini alohida e’tirof etish zarur.

Keyingi  paytda yur t imizga raqaml i 
texnologiyalar sohasida dunyo tan olgan 

atrofida bo‘lishi kutilmoqda.
Masalan, 2017-yi lda eksport  hajmi 

12 mlrd. dollarga teng bo‘lsa, 2024-yilda 
27,3 mlrd. AQSh dollari va 2025-yilda bu 
raqam kutilmalarga ko‘ra, 30 mlrd. AQSh 
dollaridan oshadi. Eksport tarkibida an’anaviy 
xomashyo emas, aksincha, tayyor to‘qimachilik 
mahsulotlari, qishloq xo‘jaligi va sanoat 
tovarlari, xizmatlar ulushi muttasil ortayotgani 
iqtisodiy islohotlarning to‘g‘ri tanlanganini 
anglatadi, albatta.

Iqtisodiyotning rivojlanishi, avvalo, aholining 
turmush darajasida aks etadi, aniqrog‘i, aholi 
jon boshiga to‘g‘ri keladigan daromadga ta’sir 
ko‘rsatadi. Rasmiy ma’lumotlarga qaraganda, 
so‘nggi yillarda O‘zbekistonda kishi boshiga 
to‘g‘ri keladigan YIM o‘rtacha barqaror 
o‘smoqda. Masalan, shu yilning 9 oyida o‘tgan 
yilning mos davridagiga nisbatan 5,6 foiz oshdi.

Aholi daromadining o‘sishi, o‘z navbatida, 
odamlarning xarid qobiliyatini oshirib, ichki 
iste’molni rag‘batlantiradi va iqtisodiyotda 
to‘laqonli pul aylanishini ta’minlaydi. Ijtimoiy 
himoya, ta’lim va sog‘liqni saqlash sohalariga 
yo‘naltirilayotgan mablag‘larning ko‘payishi 
esa aholi turmush sifatini yaxshilashga xizmat 
qilmoqda. Natijada yurtimizda zamonaviy 
shaharlar qad ko‘tarmoqda, qishloq va 
mahallalar obod bo‘lmoqda. O‘tgan sakkiz 
yilda aholi uchun 500 mingga yaqin kvartirali 
ko‘p qavatli uy-joylar barpo etildiki, bu 
mustaqillikning dastlabki 25 yilidagiga nisbatan 
to‘rt karra ko‘pdir. Bundan tashqari, mahalla 
infratuzilmasini yaxshilash, qishloqlar va 
yo‘llarni obod qilish uchun 60 trln. so‘m mablag‘ 
sarflandi. Shuningdek, milliardlab dollar 

Bugun ko‘pchilik havas bilan qarayotgan ushbu iqtisodiy yutuqlar haqida mushohada 
qilganda, taniqli siyosatshunos, davlat va jamoat arbobi Qudratilla Rafiqovning “Alamim 
bor...” maqolasida aytilgan mana bu mulohaza yodga tushaveradi: “Nega biz, hatto 
mustaqillik yillarida ham bu ishlarga kirishmadik. Nega? Nega? Nega?.. Pulimiz yo‘qmidi? 
Axir ustimizga bugun osmondan boylik yog‘ilmadi-ku. Paxtamiz ham, oltinimizu gazimiz 
ham o‘sha-o‘sha-ku... Unda nima uchun bu ishlarni ilgariroq qilmadik, kimdan, nimadan 
qo‘rqdik?!”

Oxirgi sakkiz yil davomida qo‘lga kiritilgan ulkan tarixiy yutuqlar, O‘zbekistonning 
iqtisodiy dinamikasi zamirida, shubhasiz, Prezidentimiz boshchiligida o‘z vaqtida 
boshlangan keng ko‘lamli islohotlar mujassam. Bugun qad rostlayotgan ulkan binolar, 
zamonaviy shaharchalar, ko‘rkam uy-joylar, maktab va bog‘chalar, tibbiyot, madaniyat va 
sport maskanlari misolida Yangi O‘zbekistonning iqtisodiy qudrati va ulkan bunyodkorlik 
salohiyati yaqqol namoyon bo‘lmoqda. Bularning barchasi, avvalo, inson qadrini ulug‘lash, 
uning huquq va manfaatlarini ta’minlashga xizmat qilayotgani bilan ahamiyatlidir.

To‘lqin ESHNAZAROV,
iqtisodiyot fanlari doktori, professor.

O‘zbekiston so‘nggi yillarda yangi, faol va ochiq tashqi 
siyosati bilan jahon hamjamiyati e’tibori markazida bo‘lib 
turibdi. Davlatimiz rahbarining xorijiy mamlakatlarga tashriflarida 
erishilayotgan kelishuvlar, hamkorlik aloqalari mustahkamlanishi, bu 
esa, o‘z navbatida, iqtisodiyot rivoji, investitsiyalar hajmi va eksport-
import amaliyotlari ortishi, pirovardida aholining daromadlari 
muttasil o‘sishida hal qiluvchi ahamiyat kasb etmoqda. 

Darhaqiqat, dunyodagi hozirgi “turbulentlik” va global 
iqtisodiyotdagi noaniqliklarga qaramay, O‘zbekistonning iqtisodiyoti 

o‘rtacha 6-7 foiz atrofida barqaror ravishda o‘smoqda. Binobarin, 
2024-yilda yalpi ichki mahsulot (YIM)ning o‘sish sur’ati 6,5 
foizni tashkil etib, uning hajmi 121 mlrd. AQSh dollariga yetdi. 
Joriy yilning 9 oyida esa o‘sish sur’ati 7,6 foizni ko‘rsatdi. Bu 
ko‘rsatkichlar nufuzli xalqaro moliya institutlarining hisobotlarida 
ham o‘z tasdig‘ini topmoqda.

Xalqaro valyuta jamg‘armasi prognoziga ko‘ra, bu yil 
mamlakat iqtisodiyoti hajmi 130 mlrd. AQSh dollaridan oshadi. 
Bunday yuksak natijalar qo‘lga kiritilishida mamlakatda 
olib borilayotgan keng qamrovli islohotlar, shuningdek, 
investitsiyaviy muhitning yaxshilanayotgani, tadbirkorlik keng 

qo‘llab-quvvatlanayotgani, zamonaviy sanoat majmualari barpo 
etilayotgani, “yashil” va innovatsion iqtisodiyotga o‘tilib, muqobil 
energiya manbalari yaratilayotgani, axborot texnologiyalari, turizm 
va moliyaviy texnologiyalar kabi xizmat ko‘rsatish tarmoqlari 
rivojlantirilayotgani mustahkam zamin yaratdi, desak, mubolag‘a 
bo‘lmaydi.

Shu bilan birga, ekspertlar buni davlat investitsiya dasturlarining 
izchil ijrosi bilan bir qatorda, xorijiy hamkorlar ishtirokida yirik 
loyihalarni ro‘yobga chiqarish va mahalliy ishlab chiqarish 
raqobatbardoshligini oshirish chora-tadbirlari ko‘rilayotgani bilan 
izohlashmoqda. 

Buxoro
  TOMONLARDA

Xayrli ishning  
kechi yO‘Q

Shofirkon tumanidagi “Mirzoqul” mahalla 
fuqarolar yig‘ini hududida salkam 1200 ta oila 
istiqomat qiladi. Aholining qariyb 92 foizi ichimlik 
suvi bilan ta’minlangan. Endilikda qolgan 8 foizi 
ham markazlashgan toza suvdan bahramand 
bo‘ladi.

Nisbatan chekkada joylashgan Mingon va Darozon 
qishloqlari shu paytga qadar vodoprovodlashtirilmagan 
edi. “Xayrli ishning kechi yo‘q”, deganlaridek, bu masala 
yechimiga kirishildi. Islom taraqqiyot banki guruhi 
ishtirokidagi “Qishloq joylarni barqaror rivojlantirish” 
loyihasi shu ikki manzilda 150 ta xonadon tashvishini 
yengillashtirishda qo‘l kelyapti. Loyiha doirasida ajratilgan 
2 milliard so‘m miqdoridagi mablag‘ evaziga 8 kilometr 
uzunlikda quvurlar tortilmoqda.

Ma’lumotlarga qaraganda, shu kabi tizimli ishlar 
natijasida joriy yil yakuniga qadar Buxoro viloyatidagi 84 ta 
mahallada ichimlik suvi ta’minoti yaxshilanadi.

“Avitsenna” etnik 
turizm shaHarchasi 

barpo etiladi

– Loyihadan o‘ninchi asr hayotini aks ettiruvchi 22 
ta obyekt o‘rin olgan, – deydi Buxoro viloyati turizm 
boshqarmasi mas’ul xodimi Boburjon To‘xsanov. – Qadimiy 
darvozalar, karvonsaroy, choyxona, hunarmandchilik 
ustaxonalari, tegirmon, turli dorivor giyohlar, gulzorlar, 
dehqon xonadoni, Ibn Sino uy-muzeyi shular jumlasidan. 
Bu loyiha xorijliklarda ham katta qiziqish uyg‘otmoqda.

Shuni inobatga olgan viloyat turizm boshqarmasi Ibn 
Sino jamoat fondi bilan hamkorlikda Madaniy merosni 
tiklash alyansi (AQSh) hamda “Arch International inc” 
xalqaro tashkilotining Yevropa bo‘yicha vakolatxonasi 
mas’ullari uchun “Avitsenna” etnik turizm shaharchasi 
loyihasi taqdimotini o‘tkazdi. O‘zaro tajriba almashuv har 
ikki tomon uchun ham foydali bo‘ldi.

“Avitsenna” etnik turizm shaharchasi loyihasi 
tayyorlandi. U buyuk ajdodimiz Abu Ali ibn Sino 
tug‘ilgan Afshona qishlog‘ida barpo etilmoqda.

MaHalladagi 
meHmonxonalar soni  

77 taga yetdi

Yaqinda bu yerda tadbirkor Dilfuza Jamilova tashabbusi 
bilan barpo qilingan “Sokin Palace” mehmonxonasi 
sayyohlarga xizmat ko‘rsatishga kirishdi.

– O‘zida milliyligimizni mujassam etgan shunday 
maskan faoliyatini yo‘lga qo‘yish niyatida edik, – deydi D. 
Jamilova. – Maqsadimizga erishganimizdan xursandmiz. 
Loyiha qiymati 1,5 milliard so‘m bo‘lgan mehmonxonamiz 
30 o‘ringa mo‘ljallangan. 8 ta ish o‘rni yaratdik. Xodimlarimiz 
xorijiy hamda mahalliy sayyohlarga risoladagidek xizmat 
ko‘rsatmoqda. Samimiy munosabat, do‘stona muhit, 
sharqona shart-sharoit turizmni rivojlantirishga xizmat 
qiladi. Ishga ana shu mezondan turib yondashyapmiz.

Aytish joizki, Buxoro viloyatida joriy yilning o‘tgan davrida 
turli mulk shaklidagi yetmishga yaqin mehmonxonalar o‘z 
faoliyatini boshladi.

Istam IBROHIMOV
(“Xalq so‘zi”).

Buxoro shahrining Ko‘kaldosh mahallasi 
nafaqat qadimiy obidalar, qadamjolar, 
hunarmandchilik ustaxonalari, balki 
mehmonnavozligi bilan ham tilga tushmoqda. 
Mahallada ayni damda mehmonxonalar soni 77 
tani tashkil etyapti.

Turkiyada 9 – 17 yoshgacha bo‘lgan o‘g‘il bolalar va qizlar o‘rtasida uyushtirilgan shaxmat bo‘yicha jahon 
chempionatida O‘zbekiston terma jamoasi umumjamoa hisobida 1-o‘rinni egalladi.

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni – 01.50   Topshirildi – 02.00         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir  G‘. Bahromov.

Musahhih   SH. Mashrabboyev.

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi – 229. 

Buyurtma  G-1242.   10  379 nusxada  bosildi.  Hajmi – 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMATOV
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Buyuk adib Abdulla 
Q o d i r i y  q a l a m i g a 
m a n s u b  b i r i n c h i 
o ‘ z b e k  r o m a n i  – 
“O‘tkan kunlar”ning 
yaratilganiga 100-yil 
to‘ldi. Bir asrdirki, ushbu 
o‘lmas asar necha avlod 
adab iyo t  muh ib la r i 
qalb ida ezgul ik  va 
ma’rifat chirog‘ini yoqib, 
mill ionlab insonlarni 
m i l l i y  o ‘ z l i g i m i z , 
azaliy qadriyatlarimiz 
r u h i d a  t a r b i y a l a b 
kelmoqda. Uning bosh 
qahramonlari ko‘ngillardan chuqur joy olgan bo‘lib, o‘z davrida ham, 
hozirgi kunda ham kitobxonlar ularning keyingi taqdiriga qiziqib qarashi, 
asarning davomini xayolan tasavvur qilib yurishini ko‘rish, kuzatish 
mumkin. 

Ulug‘larning ulug‘ligi shundaki, ular hamma gapni har doim ham ochiq 
aytavermaydi. Nozik ishoratlar qiladiki, bunda aql egalarigina anglay 
oladigan botiniy belgi-alomatlar mujassam, desak, ayni haqiqat. 

“O‘tkan kunlar” romanining so‘nggi sahifalarida “Yozg‘uchidan” 
deb berilgan muxtasar izohda Abdulla Qodiriy asar bosh qahramoni 
Otabekning Vatan mudofaasi yo‘lida halok bo‘lgani, uning Yodgorbek 
degan o‘g‘lidan ikki farzand qolgani, ularning biri sho‘ro hukumatining 
mas’ul ishchilaridan ekani, ikkinchisi esa “bosmachilar” safiga qo‘shilib 
ketgani haqida yozib, g‘aroyib bir asarning syujet liniyasini belgilab beradi.

Vaqti-soati yetib, adabiyotimizning qaysidir iste’dodli vakili shu mavzuni 
davom ettirib, yangi tarixiy asar yaratishini kutish mumkin edi. Va oradan 
100-yil o‘tib, mana shu go‘zal orzu o‘zining badiiy inkishofini topdi. Ko‘p 
yillik ijodiy faoliyati davomida Abdulla Qodiriyni o‘ziga ma’naviy ustoz 
deb bilib, qalam tebratib kelayotgan taniqli yozuvchi Xayriddin Sulton 
tomonidan tarixiy hujjatlar asosida yaratilgan badiiy to‘qima “Yaldo 
kechasi” romani uchun asos bo‘lib xizmat qildi.

21-dekabr kuni poytaxtimizdagi “Shahidlar xotirasi” yodgorlik 
majmuasida ushbu nasriy asarning taqdimot marosimi bo‘lib o‘tdi. 
Ko‘pdan buyon kutilayotgan ushbu tadbirda taniqli shoir va yozuvchilar, 
adabiyotshunos olimlar, ta’lim, madaniyat hamda san’at sohasi 
namoyandalari, talaba yoshlar, ommaviy axborot vositalari xodimlari 
qatnashdi.

Darvoqe, taqdimot marosimining aynan shu sanada o‘tkazilganida 
ham o‘ziga xos ma’no mujassam. Zero, taqvimga ko‘ra, 21-dekabrdan 
22-dekabrga o‘tadigan vaqt oralig‘i yilning eng uzun tuni – yaldo kechasi 
hisoblanadi. Ana shunday ramziy nom bilan atalgan roman esa keng 
ko‘lamli tarixiy asar bo‘lib, xalqimiz hayotining mashaqqat hamda 
iztiroblarga to‘la qorong‘i tunlaridan hikoya qiladi.

Benazir shoirimiz Muhammad Sharif Gulxaniy qalamiga mansub:
“Bu nechuk tunkim, oni tongi yo‘q,
Yo muazzinlarining bongi yo‘q”,
degan satrlarning romanga epigraf qilib olingani ham shundan dalolat 

beradi.
Yangi kitobni o‘quvchilarga tanitish marosimining ushbu maskanda 

– Qatag‘on qurbonlari xotirasi davlat muzeyi joylashgan sokin hududda 
o‘tkazilgani ham bejiz emas. O‘tgan asrning mash’um qatag‘on 
yillarida millatimiz, xalqimizning asl farzandlari, ma’rifatparvar jadid 
bobolarimizning ko‘plab mashhur namoyandalari o‘sha davrda “Alvasti 
ko‘prik” deb nom olgan mana shu joyda qatl etilgan. Shu bois tadbir 
avvalida qatag‘on qurbonlari xotirasiga hurmat bajo keltirilib, Qur’on 
tilovat qilindi.

Anjumanda so‘zga chiqqan ijodkor ziyolilar, jamoatchilik vakillari 
mamlakatimizda Prezidentimiz tomonidan milliy tariximizni tiklash, ilm-
fan, ta’lim-tarbiya, san’at hamda adabiyot sohalariga ko‘rsatilayotgan 
yuksak e’tibor va g‘amxo‘rlik o‘z ijobiy samarasini berayotganini qayd etdi. 
Jumladan, “Yaldo kechasi” tarixiy romani ana shu yo‘ldagi yangi, ulkan bir 
qadam bo‘lgani ta’kidlandi.

Lotin va kirill alifbolarida chop etilgan ushbu kitobning mas’ul muharriri, 
atoqli adib va tarjimon, O‘zbekiston Qahramoni Ibrohim G‘afurov asarni 
zamonaviy o‘zbek adabiyotida tamomila kashfiyot, deb baholadi.

Taqdimot marosimida “Yaldo kechasi” romanida XIX asrning ikkinchi 
yarmi hamda XX asrning birinchi choragida Turkistonda hukm surgan 
keskin ijtimoiy-siyosiy vaziyat, mustabid tuzum zo‘ravonliklari, millatparvar 
zotlarning fidokorona kurashi, ajdodlarimiz boshiga tushgan cheksiz 
musibatlar haqqoniy va ta’sirchan tasvirlangani qayd etildi.

– Roman g‘oyaviy maqsadi, mavzu-mundarijasi, g‘aroyib badiiy 
kompozitsiyasi jihatidan bugungi adabiyotimiz rivojida, shubhasiz, 
katta bir voqeadir, – deydi adabiyotshunos olim, akademik Shuhrat 
Sirojiddinov. – Ushbu asarni zamonaviy o‘zbek milliy nasrining “O‘tkan 
kunlar” romanidan keyingi yuz yillik tarixida individualligi va jozibadorligi, 
milliy ruhi bilan ajralib turadigan yuksak saviyadagi kitob, deb bemalol 
ayta olamiz. Shu bois bugungi kitobxonlar, ayniqsa, yoshlarimiz, romanda 
yozilganidek, “Turkistonning tuganmas qayg‘usi, elning bedavo dardi, 
vatandorlik armoni, ozodlik va adolat, ma’rifatli jamiyat orzusi, mahrumiyat 
va mag‘lubiyat alamlaridan, zulm va jaholat hukmron bo‘lgan yaldo 
kechalarining nihoyasiz istibdodidan hasrat va faryod chekib” hikoya 
qiladigan bu asarni, albatta, o‘qib-uqishlari zarur, deb hisoblayman.

Tadbirda mazkur asar Yangi O‘zbekistonda davlatimiz rahbari 
tomonidan amalga oshirilayotgan ochiqlik hamda erkinlik siyosatining 
hosilasi o‘laroq dunyoga kelgani e’tirof etilib, bugungi kunda milliy 
istiqlolimizni asrash, uni har tomonlama mustahkamlash, yosh avlodni 
Vatanga muhabbat, mustaqillik g‘oyalariga sadoqat ruhida tarbiyalash 
jamiyatimiz a’zolarining, avvalo, millat ziyolilarining mas’uliyatli hamda 
sharafli burchi ekani alohida ta’kidlandi.

Rahim ShERQULOV
(“Xalq so‘zi”).

Taqdimot

O‘ZBEK ADABIYOTI 
YANGI ROMAN 
BILAN BOYIDI

K a m i n a  e l  n a z a r i d a 
huquqshunos, olim, shoir yoki 
yozuvchi sifatida emas, balki jahon 
chempionlarining bobosi sifatida 
tanildi. Shu martabamni barcha 
erishgan maqomlarimdan eng 
ulug‘i deb bilaman va bundan 
faxrlanaman, zavqu shavqqa 
to‘laman. Davralarda “Shaxmat 
bo‘yicha jahon chempionlari – 
aka-uka Javohir va Islombek 
Sindorovlarning bobosi” deb 
tanishtirganlarida ko‘pchilik men 
bilan boshqatdan quchoqlashib 
ko‘rishadi, davra to‘riga chiqarib, 
chempionlar, oilamiz va mening 
sha’nimga maqtovlar yog‘diradi, 
tasannolar aytadi, duolar qiladi.

Nabiralarim bilan o‘tgan har 
onim shodliklarga, hayajonu 
hissiyotlarga to‘la. Ayniqsa, yaqinda 
ro‘y bergan tarixiy voqea qalbimni 
misli ko‘rilmagan quvonchga, bir 
umrlik iliq xotiralarga to‘ldirdi... 

Joriy yi lning noyabr oyida 
Hindistonning Goa shahrida 
bo‘lib o‘tgan FIDE jahon kubogi 
yarim finaliga yurtimizning ikki 
shaxmatchisi – Javohir Sindorov 
v a  N o d i r b e k  Ya q u b b o y e v 
muvaffaqiyatli yetib bordi. Jahon 
kubogi uchun kurashayotgan 4 
shaxmatchidan 2 tasi o‘zbekistonlik 
ekani barcha yurtdoshlarimizda 
faxr va g‘urur uyg‘otdi. 

Javohir yarimfinalga chiqqach, 
yuragim bir narsani sezganday 
turmush o‘rtog‘im va nabiram 
Islombek hamrohligida Hindistonga 
yo‘l oldik. To‘g‘risi, Toshkentda tura 
olmadim. Nabiramni ruhan qo‘llab-
quvvatlash, yonida turib madad 
berishni o‘zimning burchim deb 
bildim. Unga aytmasdan yo‘lga 
tushdik. “Syurpriz” qilmoqchi 
bo‘ldik. Bir kun yo‘l bosib, Goaga 
yetib bordik. Javohir bizlarni ko‘rib, 
chunonam quvonib ketdiki!.. Axir 
katta sinov oldidan unga yaqinlari 
daldasi, ota-ona duosi juda muhim 
edi-da! 

Keyingi kuni yarimfinal bahslari 
davom etdi. Javohir hamyurti 
Nodirbek bilan tengma-teng “jang” 
olib bordi va tay-brekda g‘olib keldi. 
Quvonchimizning cheki yo‘q edi. 
Chunki nabiram finalga yo‘l olish 
bilan birga jahon shaxmat toji 
uchun nomzodlar musobaqasiga 
yo‘llanmani ham naqd qilgandi. 

Finalda Javohir Xitoyning birinchi 

raqamli grossmeysteri Vey Iga 
qarshi dona surdi. Asosiy bahslarda 
durang qayd etildi. Tay-brekda esa 
sportchimizning qo‘li baland kelib, 
raqibini taslim etdi. Va dunyo 
shaxmat tarixida ilk bor 19 yoshli 
jahon kubogi sohibiga aylandi. 
Shu kungi quvonchimizni so‘z 
bilan ifodalash qiyin. Orzularimiz 
ro‘yobga chiqqanidan osmonlarda 
uchib yurardik go‘yo... Mahalliy 
aholi, shaxmat mutasaddilari, 
yurtdoshlarimizdan kelayotgan 
tabriklar, qutlovlarning cheki yo‘q 
edi... 

Shu hayajonl i  lahzalarda 
ijtimoiy tarmoqlarda davlatimiz 
rahbari Shavkat Mirziyoyevning 
poytaxtimizda o‘tayotgan Prezident 
o l impiadas in ing och i l i sh iga 
bag‘ishlangan tadbirda nutqini 
to ‘xtat ib,  Javohirn ing jahon 
kubogi g‘olibi bo‘lgani haqidagi 
xushxabarni faxr-ift ixor bilan 
e’lon qilgani va buni maydondagi 
minglab yoshlar olqishlagani 
haqidagi lavhalar tarqalib ketdi. 
Bir quvonchimizga yuz quvonch 
qo‘shildi. 

Bir muddat o‘tmay davlatimiz 
r a h b a r i n i n g  J a v o h i r  b i l a n 
gaplashmoqchi ekanini aytishdi. 
Yu r tbosh im izn ing  shuncha 
ishlaridan, davlat yumushlaridan 
ortib, chempion bilan muloqot 
qilmoqchi bo‘lgani qalbimizni 
cheks i z  g ‘u ru rga  to ‘ l d i r d i . 
P rez iden t im iz  b i lan  v ideo-
qo‘ng‘iroqni ulab berganlarida 
hayajondan tilim kalimaga kelmay 
qoldi. Davlatimiz rahbari “Assalomu 

alaykum, chempionning bobosi” 
deb murojaat etganida oyoqlarim 
qalt irab ketdi, o‘pkam to‘ l ib, 
gapirolmay qoldim. Prezidentimizga 
salom berib, telefonni nabiramning 
qo‘liga tutishga o‘zimda kuch 
topdim. Biroz o‘zimga kelib, 
Javohirning Yurtboshimiz bilan 

tiyolmagani rost. Endi ota-onaning 
quvonchu shodliklarini tasavvur 
qilavering... 

S o ‘ n g  c h e m p i o n g a  s o ‘ z 
beri ldi .  U ingl iz t i l ida ravon 
so‘zlab, muxlislarni xursand qildi. 
Tashkilotchilar “Javohir, senga 
bir sovg‘a hozirladik”, deganda 
hammamiz hayron bo‘ldik. Bir payt 
chiroqlar o‘chirilib, hammaning 
n igoh i  mon i to rga  qara t i ld i . 
Ekranda O‘zbekiston Respublikasi 
Prezidentining nutq so‘zlayotgani, 
shu payt kutilmaganda unga xabar 
yetkazilgani, davlatimiz rahbari 
gapirishdan biroz to‘xtab, so‘ng 
mamnuniyat bilan Hindistondagi 
shaxmat bo‘yicha jahon kubogida 
Javohir Sindorov g‘oliblikni qo‘lga 
kiritib, tarixiy zafar quchgani 
haqidagi xabarni e’lon qilgani, 
o‘yingoh bir qalqib, yoshlarning 
“O‘zbekiston, O‘zbekiston!” degan 
hayqiriqlari yangragani namoyish 
etildi. 

D a v l a t i m i z  r a h b a r i n i n g 
c h e m p i o n g a  m u n o s a b a t i , 
vatandoshlarning olqishi, biz-ku 
mayli, yuzlab xorijlik shaxmatchi va 
murabbiylarni lol qoldirdi. Tabriklar, 
qutlovlar tinmadi... Olam-olam 
quvonch bilan ertasi kuni saharda 
Mumbayga, so‘ng Dehli shahriga 
yetib keldik. Aeroportda bizni 
O‘zbekistonning Hindistondagi 
Favqulodda va muxtor elchisi 
Sardor Rustamboyev jamoasi bilan 
iliq kutib oldi. Elchixona nomidan 
sovg‘alar ulashdi. Toshkentga 
uchadigan samolyotda ham ekipaj 
a’zolari  chempionga alohida 
hurmat ko‘rsatishdi.

...Ommaviy axborot vositalarida 
batafsil yoritilgani bois Toshkentdagi 

yubileyimga shunday bebaho 
sovg‘a hozirladi... Kelasi kuni 
Javohirga davlat mukofot ini 
shaxsan Prezidentimizning o‘zi 
topshirishi ma’lum bo‘ldi. Men 
nabiramni marosimga kuzatib, 
o‘zim ishda qolmoqchi edim. Ammo 
mas’ullar Prezidentimiz Javohir 
bobosi bilan kelishi kerakligini 
tayinlaganini aytishdi. Hayajon 
ichra saroyga yetib bordik. Bizni 
ostonada tantanali kutib olishdi. 
Saroyda besh yuzdan or t iq 
mehmonlar to‘plangandi. 

S h u  k u n i  P r e z i d e n t i m i z 
poytaxtimizda “Besh million sun’iy 
intellekt yetakchilari” loyihasiga 
start berish marosimida Javohirni 
taqdirlashga qaror qilgan ekan. 
To‘g‘ri-da, shaxmat ham aql-
zakovat o‘yini, sun’iy intellekt ham 
bilim-tafakkur mahsuli. 

Prezident imiz o‘z nutqida 
ajdodlarimizning ilmiy va ma’naviy 
merosi ,  b i r inchi  va ikk inchi 
Renessans allomalari haqida 
gapirib, ularning avlodlari uchinchi 
Renessans poydevorini qurishga 
qodirligini eslatdi. Va 19 yoshli 
Javohirning shaxmat bo‘yicha 
jahon kubogini qo‘lga kiritgani 
ham buning yorqin dalili ekanini 
ta’kidladi. Prezident farmoni 
o‘qib eshittirilib, Javohir davraga 
taklif etildi. Yurtboshimiz yosh 
chempionning ko‘kragiga davlat 
mukofotini taqib qo‘ydi va uning 
kelajakda jahon shaxmat tojini 
O‘zbekistonga olib kelishiga umid 
bildirdi. 

Men birinchi qatorda ko‘zim 
jiqqa yoshga to‘lib o‘tirar ekanman, 
bunday e’zoz va g‘amxo‘rlikdan 
yuragim faxrga to‘ldi, shunday 
mehribon Yurtboshimiz borligidan 
suyundim... O‘n yillab chekkan 
azoblarim unut bo‘lib, shu kunlarga 
yetganimizdan yuragim shukronalik 
hissiga to‘ldi... Prezidentimiz xorijiy 
mehmonlar oldida “Qarang, mening 
ana shunday javohir o‘g‘lonlarim 
bor”, demoqchi bo‘lganini anglab 
turardim... 

Shubhasiz, bunday e’t ibor 
yosh chempionga mas’uliyat 
ham yuklagani tabiiy. U kelgusi 
musobaqalarga yanada kuchli 
tayyorgarlik ko‘rishi kerak. Javohir 
2026-yi lda Kiprda o‘ tadigan 
nomzodlar turnirida g‘olib bo‘lib, 
jahon shaxmat tojini Vatanimizga 
olib kelishi lozim... 

Mashaqqatsiz hech narsaga 
erishib bo‘lmaydi. Zahmatlar ortida 
esa rag‘batlar yotadi... Ekilgan 
daraxt parvarish qilsang, bir kun, 
albatta, meva beradi. Biz buni 
nabiramiz Javohir misolida ko‘rib, 
his etib turibmiz... 

Komil SINDOROV, 
yuridik fanlar doktori, 

professor.

Chempionning bobosi bO‘lish baxti...

Faxr

O‘z mehnating bilan elga tanilish naqadar maroqli. Farzandlaring 
ortidan mashhurlik yanada yoqimli va sharafli. El bilgan farzandlar 
kamolidan masrur, shuhratidan mag‘rur yurish baxtidan ulug‘ 
saodat bormi?! Ammo jajji nabiralar ortidan elga tanilish, hurmat-
ehtirom ko‘rish har kimga ham nasib etavermaydigan baxt, desak, 
adashmagan bo‘lamiz. Ana shu tolega erishgan bobolardan biri 
men bo‘ldim...

P r e z i d e n t i -
miz tomonidan 
j a d i d c h i l i k 
harakati, uning 
n a m o y a n d a l a
r iga,  xususan, 
T u r k i s t o n 
j a d i d c h i l i k 
harakati asoschisi 

Mahmudxo‘ja Behbudiy shaxsi, faoliyatiga 
e’tibor yuqori darajaga ko‘tarildi. Avvalo, 
davlatimiz rahbari farmoni bilan Mahmudxo‘ja 
Behbudiyga yurtimizning oliy mukofotlaridan 
biri – “Buyuk xizmatlari uchun” ordeni berildi. 
Toshkent shahridagi Adiblar xiyobonida 
Behbudiyning muazzam haykali o‘rnatildi, 
Samarqand shahrida o‘zi yashab ijod 
qilgan, “Samarqand” gazetasi, “Oyna” jurnali 
tahririyatlari faoliyat ko‘rsatgan binoda 
uy-muzeyi ochildi, iste’dodli dramaturglar 
uchun mukofot ta’sis qilindi. Shuningdek, 

O‘zbekiston Jurnalistika va ommaviy 
kommunikatsiyalar universitetida uning 
nomida ilmiy maktab tashkil etildi, talabalar 
uchun Behbudiy stipendiyasi ta’sis qilindi.

Joriy yil esa biz, jadidshunoslar uchun 
hech mubolag‘asiz Mahmudxo‘ja Behbudiy 
yili bo‘ldi. Davlatimiz rahbarining “Turkiston 
jadidlik harakatining asoschisi, atoqli adib 
va jamoat arbobi, noshir va pedagog 
Mahmudxo‘ja Behbudiy tavalludining 
150-yilligini keng nishonlash to‘g‘risida”gi 
qarori mazkur ishlarni yangi pog‘onaga 
ko‘tardi.

O‘zbekiston Yozuvchilar uyushmasi 
homiyligida allomaning ikki jildlik asarlari 
chop etildi. Uning faoliyati bo‘yicha doktorlik 
dissertatsiyasi himoya qilindi, ijodi haqida 
bir necha risolalar chiqdi. Turkiston ozodligi 
yo‘lida jonini fido etgan bu donishmand 
bobomiz faoliyati dunyo olimlari ishtirokidagi 
xalqaro anjumanlarda yil bo‘yi o‘rganildi.

Ana shu ishlar qatorida Samarqand 
viloyatining Toyloq tumanida Mahmudxo‘ja 
Behbudiy xotirasiga bag‘ishlangan keng 
qamrovli ma’naviy-ma’rifiy tadbir ham 
ko‘tarinki ruhda o‘tkazilganini ta’kidlash lozim.

Ushbu tadbir doirasida Turkiston dahosi 
tug‘ilib o‘sgan Toyloq tumanining Baxshitepa 
mahallasida mo‘jaz bog‘ yaratildi va unga 
“Mahmudxo‘ja Behbudiy bog‘i” deya nom 
qo‘yildi. Bog‘ to‘rida Mahmudxo‘ja Behbudiy 
muzeyi ochildi. Uning yonida Mahmudxo‘ja 
Behbudiy nomidagi o‘quv markazi ish 
boshladi. Alloma o‘z davrida orzu qilgan 
Mahmudxo‘ja Behbudiy kutubxonasi yoshlar 
uchun bilim o‘chog‘iga aylandi. Hovlida esa 
ma’rifatparvar bobomiz byusti o‘rnatildiki, 
uning tantanali  ochil ish marosimida 
nuroniylar, olimlar, ziyolilar, mahalla ahli va 
albatta, yoshlar qatnashdi.

Shu kuni Shopo‘lot mahallasidagi 
madan iya t  markaz ida  i lm iy -amal iy 
konferensiya ham o‘tkazildi. Unda olimlar, 
jurnalistlar va ziyoli lar Behbudiyning 
hayot yo‘li, jadidchilik harakatidagi o‘rni, 
serqirra faoliyati yuzasidan ma’ruzalar qildi. 
Allomaning evarasi Shohruh Behbudiy 
ko‘rsatilayotgan e’tibor uchun avlodlari 
nomidan, avvalo, davlatimiz rahbariga, 

olimlar va tadbir tashkilotchilariga, mahalla 
ahliga minnatdorlik bildirdi.

Taniqli adib Farmon Toshev qalamiga 
mansub “Behbudiy”  noml i  spektakl 
namoyishi anjumanga o‘zgacha shukuh 
baxsh etdi. Shu paytgacha yaratilgan 
asarlarda Behbudiyning so‘nggi kunlari 
bolsheviklar to‘qigan afsonalar asosida 
namoyish qilinar edi. Iste’dodli rejissyor 
Farhod Boynazarov sahnalashtirgan 
mazkur pyesa ulardan farqli ravishda, ya’ni 
haqiqat namoyishi bilan yakunlanibdiki, bu 
lahzalarda aytilgan so‘zlar, chekilgan faryod 
tomoshabinlar yuragini larzaga keltirdi. 
Samarqand viloyati musiqali drama teatrining 
ijodiy jamoasi ijrosidagi mazkur sahna asari 
tomoshabinlarda buyuk jadid siymosining 
murakkab va ibratli hayot yo‘lini badiiy tarzda 
yoritib berdi. Tomoshabinlar Turkiston dahosi 
taqdirini gavdalantirgan iqtidorli aktyor Laziz 
Mamatqulov va ijodiy jamoa mahoratini 
ko‘zlarida yosh bilan uzoq vaqt olqishladi.

Kun davomida bo‘lib o‘tgan tadbirlar 
Mahmudxo‘ja Behbudiy merosini chuqur 
o‘rganish, uni yoshlar ongiga singdirish va 
milliy ma’naviyatimizni yuksaltirish yo‘lidagi 
muhim qadam bo‘ldi.

Halim SAIDOV,
O‘zbekiston jurnalistika va ommaviy

kommunikatsiyalar universiteti 
professori.

Mahmudxo‘ja Behbudiy tavalludining 150-yilligi

Jasorat va ibrat mayoG‘i
Jadid bobolar bosib o‘tgan yo‘l, ular qoldirgan ma’naviy 

meros, ko‘rsatgan jasorat, hatto ularning armonlari ham 
kelgusi avlod uchun mayoq vazifasini o‘taydi. Negaki, ular 
yurtni nafaqat ozod qilish, balki rivojlangan davlat qatoriga 
qo‘shish uchun jonlarini qurbon qilgan zukko va jasur 
ajdodlarimizdir.

samimiy gaplashib turganidan 
ko‘nglim to‘ldi. U Javohirni buyuk 
g‘alabasi bilan tabriklab, “Yangi 
O‘zbekiston nimalarga qodir ekanini 
dunyoga tarannum qilganing uchun 
sen bilan faxrlanaman, ota-onang, 
bobong qanday xursand bo‘lsa, 
men ham shunday quvondim!”, 
dedi. Prezidentimizning mehr to‘la 
so‘zlarini, nasihatlarini eshitib, 
xuddi o‘z farzandi chempion 
bo‘lganday suyunayotganini ko‘rib, 
bu insonga hurmatim yuz chandon 
oshdi...

Prezidentimiz o`z nutqida ajdodlarimizning 
ilmiy va ma’naviy merosi, birinchi va ikkinchi 
Renessans allomalari haqida gapirib, ularning 
avlodlari uchinchi Renessans poydevorini 
qurishga qodirligini eslatdi. Va 19 yoshli 
Javohirning shaxmat bo`yicha jahon kubogini 
qo`lga kiritgani ham buning yorqin dalili 
ekanini ta’kidladi.

Sal o‘tmay bu tarixiy videomuloqot 
butun dunyo ijtimoiy tarmoqlarida 
tarqaldi. Bir muddatdan so‘ng 
taqdirlash marosimiga yig‘ildik. Bizni 
chempionning ota-onasi sifatida 
eng oldingi o‘rinlarga o‘tqazishdi. 
Javohir shohsupaga chiqib, jonajon 
Vatanimiz madhiyasi yangraganda, 
ustidan zarlar sochilib, olqishlar 
avj iga chiqqanda bu holatni 
O‘zbekistondan kuzatib turgan 
yurtdoshlarimiz ko‘z yoshlarini 

bayramona kutib olishu tantanali 
marosimlardan ko‘pchilik xabardor. 
Bu o‘rinda Javohirga qimmatbaho 
sovg‘alar, pul mukofotlari bilan 
birga, Prezidentimizning farmoniga 
ko‘ra, “O‘zbekiston Respublikasida 
xizmat ko‘rsatgan sportchi” faxriy 
unvoni berilgani sevinchimizga 
sevinch qo‘shganini alohida 
urg‘ulamoqchiman.

 O‘sha kuni kamina 65 yoshni 
qa rsh i l ayo tgand i .  Nab i ram 


